
Iz drugog ugla...
Ekonomska kriza odavno je dio naše svakodnevnice. 

Nema dana da se neka kompanija ne oglasi i ugasi 
par stotina radnih mjesta. Stopa nezaposlenosti u Georgiji, ili 
u Atlanti što nas najviše brine, popela se na cijelih 8.2%, sto 
je u poređenju s istim periodom prošle godine više za cijelih 
100%. Ali, Osman Hadžić, management i domaći sponzori od-
važili su se na potez zvani “igrajmo do zore”. Ko ne bi igrao 
ako je ulaznica samo $10.00. Uz fantastičnu muziku, dobro 
raspoloženu pjevačicu koja je nastupala kao nekada predgru-
pe za dobro raspoloženje, raja se dobro zagrijala. Nešto prije 
22:00 po lokalnom vremenu na bini se pojavio Osman Hadžić, 
zvijezda večeri. Koncert ipak za sjećanje, pratilo je u Atlanti 
oduševljenih 350-400 posjetilaca. Ovaj nastup može se posma-
trati sa par tački gledišta. Prva je ona ekonomska i najvažnija. 

Za ovaj nastup orga-
nizatori, prateći muzičar, 
po Osmanovom svjedoče-
nju akademski obrazovan 
svirač i sponzori ovog 
skupa zaslužuju čistu de-
setku. Omladina, zbog 
koje se ovakvi skupovi i 
organizuju odlično je pri-
hvatila ovaj nastup, bez 
najmanjeg ispada, veče je 
prošla u igri i pjesmi. Kad 
se osvrnemo na statistiku, 
sirove podatke, ko ovdje 
pjeva u posljednje vrijeme, 
kako često se organizuju 
koncerti uopšte, onda nam 
je svima jasno da je ovo 
noćas primjer kako treba 
raditi tezge. Po Osmano-
vom priznanju, Mike, vla-
snik Europa Diskoteque, 
i on našli su zajedničku 
riječ, te omogućili provod 
za oduševljenih 400-tinjak 
posjetilaca. Ne treba zabo-
raviti našeg najizdašnijeg 
sponzora u bh zajednici a 
to je Bosnia Market, prete-
ču naših proizvoda i doba-
ra ovdje u Atlanti. 

Po Osmanovoj priči, 

cijela strategija se vrti po onoj narodnoj “radi pošteno - slijedi 
te nagrada”. Osman se strogo drži poštenog nastupa, svirke 
za posjetioce, pa skoro do iznemoglosti, a publika na to uz-
vraća vjernošću i odzivima na koncerte. Njegovi nastupi su 
blokovi od po 90 minuta pa onda kratka pauza, što je više 
nego pošteno za jednu zvijezdu njegovog kalibra. Vidjeli smo 
mi ovdje u Atlanti zvijezde koje kasne satima na nastup, na-
kon 30 minuta se presvlače, tuširaju, ko zna šta ne rade dok 
publika čeka. 

Ali Osman je svjestan da su nastupi sastavni dio cjeloku-
pnog imagea jednog pjevača, da itekako mogu pozitivno ili 
negativno “razvaliti” cijelo ime. A to nije malo. Jer to se gradi 
godinama, decenijama. Oskar popularnosti za životno djelo 
nije lako zaraditi, zna to Hadžić vrlo dobro. 

Ima, naravno, drugi ugao ove priče. Mogli su Osman i 
Mike “napucati” cijenu nekih $30.00, e onda bi predstava bila 
nešto drugo. Svu raju i prijatelje niti ja ni mnogi ne bi mogli 
vidjeti, ne bi nastalo na stotine predivnih slika, dobro se popi-
lo par cisterni Corone, što je jel’ samo po sebi loše, ali ne može 
sve sijati.

Za kraj iskreno priznanje, da cijena ulaznice nije bila ova-
ko pristupačna ni ovaj tekst ne bi nastao. A to bi možda povu-
klo gubitak moje novinarske akreditacije bez koje se evo ima 
par godina uspješno švercam, kako po Atlanti, tako i diljem 
globalnog sela zvanog dunjaluk. Nadajmo se iskreno nekom 
novom koncertu s “prilagođenim cijenama ulaznica”.

Enes Selimović

Poštovani čitaoci, redakcija Europa Magazina će rado objaviti i Vaš tekst, ako nam ga pošaljete 
na e-mail adresu redakcija@europamagazine.info. Ne zaboravite - ovo je i Vaša novina!

U NEDJELJU 
GUBIMO 1 SAT!

Ne zaboravite da se 
u nedjelju, 8. marta 
sat pomjera unaprijed 
zbog ljetnog računanja 
vremena.

Tačno u 2 sata ujutro, 
vrijeme se pomjera na 3 
sata, što znači da će ta 
noć biti kraća za jedan 
sat.

Ovo važi samo za 
Ameriku, dok će se sat 
u Evropi pomjerati tek 
29. marta.

Atmosfera sa koncerta...

Dogovor koji su posti-
gli šefovi diplomatije 

EU o izboru Valentina Inckoa 
(Valentin Inzko) za novog vi-
sokog predstavnika u BiH je 
različito dočekan. Svi se slažu 
jedino u tome da je austrijski 
diplomata posljednji visoki 
predstavnik u BiH.

Analitičar Ibrahim Prohić 
smatra da je Valentin Incko 

svojevrsno iznenađenje, ali da je njegov izbor najvjerovatni-
je kompromis jer je Rusija bila protiv imenovanja britanskog 
diplomate Emajra Džona Perija (Emyr Jonh Perrya). Incko je 
odlično rješenje za BiH, kaže Prohić: „Gospodina Valentina 
Inckoa poznajem iz vremena kada je bio ambasador Austrije 
u BiH i mogu bez imalo zadrške da kažem da se radi o osobi 
koja ne samo što dobro govori jezike naroda na ovim prostori-
ma, nego je i osvjedočeni, autentični prijatelj BiH. Ja sam imao 
priliku uvjeriti se da on poznaje ne samo stvari na površini, 
već da je sebi postavio cilj da razumije društveno biće BiH, 
njenih etničkih zajednica odnosno građana.“

Preuzeti odgovornost u punom kapacitetu

Stranka demokratske akcije (SDA) pozdravlja izbor vi-
sokog predstavnika jer smatraju da nije dobro da u ovom 
mometu BiH nema predstavnika EU u punom kapacitetu. 
Potpredsjednik SDA Adil Osmanović kaže da tek treba da se 
vidi u kojem će kapacitetu djelovati novoimenovani visoki 
predstavnik: „Ne bismo voljeli da se desi isto što i sa viso-
kim predstavnikom Miroslavom Lajčakom. Mi smo kazali da 
je on, nažalost, zatekao bolju situaciju u BiH, nego u mometu 
kada je napušta. Voljeli bismo da ovaj visoki predstavnik si-
tuaciju koju nasljeđuje napravi boljom i da bude i posljednji 
visoki predstavnik, da postignemo da BiH može u punom 
kapacitetu preuzeti odgovornost na cijelom svom prostoru.“

OHR treba da završi svoju misiju

U RS su već poznatog stava kada je riječ o Visokom pred-
stavniku. Izvršni sekretar SNSD-a Rajko Vasić kaže da OHR 
treba da završi svoju misiju u BiH, ali da se očito nisu stekli 
uslovi da se takav zahtjev iz RS ostvari: „Mislim da ovaj Viso-
ki predstavnik treba da zatvori tu misiju i da BiH preda Evro-
pi na integraciju. Sve drugo bio bi višak za BiH čak i ako ništa 
ne uradi u svojim ovlaštenjima to je višak za BiH.“

Ibrahim Prohić istovremeno naglašava da novog Visokog 
predstavnika ne treba dočekati s prevelikom euforijom, jer on 
ne sprovodi samo svoju volju. Po svemu sudeći iza kulisa se 

odvijaju stvari koje imaju za cilj rješavanje pitanja BiH u ovoj 
godini, kaže Prohić: „2008. godina bila je godina u kojoj je tre-
balo riješiti pitanje Kosova i to je urađeno. 2009. označena je, 
po svemu sudeći, kao godina u kojoj BiH treba da se skine 
sa liste naglašenih problema. To, naravno, ne znači da će svi 
problemi u BiH biti riješeni, ali biće onako kako to vatrogasci 
rade - lokalizuju požar, pa ga onda gase. Mislim da će se to 
desiti sa BiH tokom 2009. godine.“

Incko već ima listu prioriteta
Ambasador Austrije u Ljubljani Valentin Incko, odabran 
da na mjestu visokog predstavnika u Bosni i Hercegovini 
zamijeni Miroslava Lajčaka, rekao je da je pripremio listu 
prioriteta koje namjerava realizovati ukoliko bude imeno-
van za novog visokog predstavnika u Bosni i Hercegovini. 
Incko, kako je kazao, još nije dobio potvrdu o imenovanju.

“Sačinio sam listu prioriteta koju namjeravam da reali-
zujem zajedno s vlastima u BiH ako budem imenovan za 
predstavnika međunarodne zajednice za BiH. Ne želim 
govoriti o pojedinostima, jer je potrebno da moje imeno-
vanje podrže i neevropske članice Savjeta za provođenje 
mira u BiH”, rekao je Incko.

Incko smatra da bi bilo preuranjeno ako bi prije toga 
govorio bilo šta. “Ne bi bilo ni fer prema zvaničnicima u 
BiH, s kojima želim sarađivati i njima prvo predstaviti svoje 
planove’’, istakao je Incko.

“U BiH žive zaista fini ljudi i, ukoliko budem izabran za 
visokog predstavnika i specijalnog predstavnika EU, zaista 
se radujem dolasku u vašu zemlju. Uvjeren sam da smo 
svi spremni teško i uporno raditi za dobrobit svih građana 
BiH”, istakao je Incko.

Dr. Valentin Incko (59) je Slovenac iz Austrije, studirao je 
srpsko-hrvatski i ruski jezik na univerzitetu u Gracu, ali 
paralelno i prava, što je i doktorirao 1972. godine.

Najsvjetliju tačku u karijeri mu predstavlja mjesto prvog 
poslijeratnog ambasadora Austrije u Sarajevu. Za njegova 
zalaganja u razvijanju poljoprivrede i kulturne saradnje, 
a posebno za dodjeljivanje austrijskih stipendija mladim 
Bosancima i Hercegovcima Valentin Incko je proglašen 
počasnim građaninom Sarajeva 1999. godine.

Valentin Incko će biti novi 
Visoki predstavnik

Šefovi diplomatija EU dogovorili su da novi Visoki predstavnik u BiH bude austrijski diplomata Valentin Incko. 
Analitičari smatraju da je Incko prijatelj BiH, dok neki političari priželjkuju da on ugasi OHR.

Dodik napustio sastanak u Mostaru
Predsjednik SNSD Milorad Dodik napustio je sastanak s liderima SDA Sulejmanom Tihićem i HDZ-a BiH 
Draganom Čovićem u Mostaru, jer oni nisu prihvatili uvjete koje je postavio

Premijer Republike Srpske i lider SNSD-a Milorad Do-
dik izjavio je da je mostarski sastanak s liderima SDA 

Sulejmanom Tihićem i HDZ-a BiH Draganom Čovićem razri-
ješio sve dileme koje su postojale u vezi stavova sudionika 
ovih razgovora o ustavnim promjenama.

“Mi dolazimo s jasnim pozicijama u vezi RS i uslov našeg 
daljeg učešća u razgovorima je da ostali sudionici prihvate RS 
kao državotvorni entitet u sadašnjem teritorijalnom kapacite-
tu i nadležnostima, kao i eventualnim nadležnostima koje će 
se steći po ustavu o kojem pokušavam razgovarati”, rekao je 
Dodik u telefonskoj izjavi iz Mostara, nakon napuštanja sa-
stanka s Tihićem i Čovićem.

On je dodao da je naredni uvjet iz RS da se prihvati en-
titetsko glasanje kao nesporno, te da se u novi ustav ugradi 
pravo federalnih državotvornih jedinica na samopredjeljenje 
do otcjepljenja, koje bi se utvrdilo referendumom svih građa-
na u toj federalnoj jedinici.

“Kada ti uslovi budu prihvatljivi od ostalih sudionika u 
razgovoru, mi predlažemo da se BiH pretvori u savez država 
ili saveznu državu BiH, koja će imati federalne državotvorne 
jedinice, a RS u kapacitetu u kojem je sada, kao i način raz-
govora oko evropskih integracija gdje se ključ prebacuje na 
entitete”, rekao je Dodik. On je dodao da je jedan od uvjeta da 
federalne jedinice imaju svoje sportske reprezentacije, kako bi 
mogle sudjelovati na međunarodnim sportskim takmičenji-
ma.

Prema njegovim riječima, Predsjedništvo BiH bi se biralo 
na dosadašnji način, imalo bi predsjednika i dva potpredsjed-
nika, koji bi se rotirali svakih osam ili 16 mjeseci i koji bi se 
birali isto kao i sada - u RS i Federaciji BiH. Dodik je dodao da 
bi njihove nadležnosti bile kao i do sada.

“U tom pogledu se ništa ne bi mijenjalo, osim mogućno-
sti da se kaže da se iz RS bira jedan član Predsjedništva BiH, 
a ne kao do sada - određenje koje su neki u Europi smatrali 
diskriminirajućim. U svakom slučaju, jedan kandidat iz RS i 
dva iz Federacije BiH, s tim što ne bi mogli biti iz istog konsti-
tutivnog naroda”, naveo je Dodik.

On je dodao da se, prema tome, ne može formirati Vlada 
BiH, niti se mogu u budućnosti širiti njene kompetencije.

“Parlament ostaje dvodomni, a način odlučivanja isti”, 
rekao je Dodik. Dodik nije bio spreman razgovarati o nastav-
ku prudskog procesa, zbog događaja koji su se zbili proteklih 
dana u vezi s prijavom koju je protiv njega i još nekoliko oso-
ba Tužilteljstva BiH podnijela Državna agencija za istrage i 
zaštitu (SIPA) BiH, izjavio je Sulejman Tihić.

Tihić je naglasio da je s Dodikom i predsjednikom Hrvat-
ske demokratske zajednice Draganom Čovićem razmijenio 

prijedloge buduće ustavne reforme, koji su dijametralno “ra-
zličiti”.

“Nisam mogao pristati na uslove koje je postavio Dodik. 
Rekao sam da je jedino neupitna država BiH, a sve ostalo je 
predmet razgovora i dogovora...”, kazao je Tihić i dodao da 
današnji Dodikovi uslovi predstavljaju “korak unazad” u 
ustavnoj reformi.

“Taj Dodikov zahtjev za reguliranje prava na otcjeplje-
nje potpuno je neustavan. Što se tiče entitskog glasanja, SDA 
smatra da ono, u najmanju ruku, mora biti ograničeno, a to 
znači da se ne može odnositi na zakone za članstvo BiH u Eu-
ropskoj uniji (EU) i NATO-u”, kazao je predsjednik SDA BiH. 
U tom kontekstu, ponovio je i stav da entitetski veto “ne može 
biti korišten ukoliko ga ne podrži makar jedan glas iz svakog 
konstitutivnog naroda”, te da bi entitetsko glasanje trebalo 
biti ograničeno samo na pitanja od entitetskog interesa, koje 
bi utvrđivao Ustavni sud BiH.

Na pitanje je li današnjim sastankom u Mostaru i Do-
dikovim uvjetovanjem ugrožen prudski sporazum , Tihić je 
istaknuo da je načelno usaglašeno da će razgovori trojice li-
dera biti nastavljeni na sastanku čiji će on biti domaćin, a da 
će termin tog susreta zavisiti, prije svega, od “sudbine prijave 
protiv Dodika i događanja u vezi sa tim”.

Srbija izdala potjernicu za 
Ganićem i Kljujićem!

Pravosuđe Srbije je izdalo crvene međunarodne potjer-
nice za deset osoba iz BiH, među kojima je i Ejup Ganić.

Prema izvorima bliskim srbijanskom pravosuđu, 
Tužiteljstvo za ratne zločine Srbije radi intenzivno na 
ovom predmetu, a za sada se još ne može reći kada će 
istraga biti konačno završena i podignuta optužica.

Vlasti manjeg bh. entiteta dostavile su ranije Haškom tri-
bunalu navodne dokaze protiv Alije Izetbegovića, Ejupa 
Ganića i Stjepana Kljuića, ali ICTY nije smatrao da su 
dovoljni za podizanje optužnice.

U krivičnoj prijavi se navodi da su Ejup Ganić i Stjepan 
Kljuić, kao članovi Predsjedništva BiH, navodno nare-
dili Mustafi Hajrulahoviću i Jusufu Pušini da 3. maja 
1992. godine napadnu kolonu bivše JNA u nekadašnjoj 
Dobrovoljačkoj ulici u Sarajevu.

Himna BiH 
dobila tekst!

Članovi Komisije za izbor 
teksta himne BiH pred-

stavili su na pres-konferenciji u 
Sarajevu prijedlog teksta himne 
BiH, koji će biti upućen Vijeću mi-
nistara BiH. Predsjedavajući Kom-
sije Hilmo Neimarlija je kazao da 
je tekst rezultat kreativnog stapa-
nja dvaju tekstova koji su bili na 
konkursu za tekst himne BiH.

- Tekst je rezultat autorskog 
napora dvojice pjesnika, ali i pje-
sničkog kreativnog angažmana 
pjesnika koji su članovi Komisije 
za izbor teksta himne. S velikom 
radošću mi smo ustanovili, kada 
smo se saglasili o ovom rješenju, 
da su autori tekstova Dušan Še-
stić, koji je i autor muzike, i Benja-
min Isović, kazao je Neimarlija.

Autori će podijeliti nagradu 
od 30.000 KM.

HIMNA BOSNE I 
HERCEGOVINE

Ti si svjetlost duše
Vječne vatre plam

Majko naša zemljo Bosno
Tebi pripadam

Divno plavo nebo
Hercegovine

U srcu su tvoje rijeke
Tvoje planine

Ponosna i slavna
Krajina predaka

Živjećeš u srcu našem
Dov’jeka

Pokoljenja tvoja
Kazuju jedno:

Mi idemo u budućnost
Zajedno!

Autor ovog teksta, originalno objavljenog u BH 
Danima, je Bojan Bajić, predsjednik Naše stranke

U istom ovom časopisu sam prije godinu dana objavio tekst: ’’Nova 
srpska politika u BiH – tri opcije srpskobosanske politike’’, gdje 

sam samim nazivom pledirao za jedinu ’’dobitničku’’ od tri ponuđene: 1. Ne-
zavisnost RS-a, 2. Status Quo i 3. Nova srpska politika – BiH je i srpska 
država. Kada je riječ o opcijama bošnjačke politike naslov se ne može opre-
djeliti jednom, jer Bošnjaci pred sobom imaju više ’’dobitničkih’’ kombinacija 
od Srba i Hrvata, pa će stoga naslov ovog teksta ostati neutralan.

Prije predstavljanja i razrade bošnjačkih opcija želim reći da u ak-
tuelnom trenutku polazim od činjenice da su BH državljani dominantno i 
definitivno zaokruženi u Srbe, Hrvate i Bošnjake, te da u političkom smislu 
predstavljaju apsolutnu polaznu osnovu u svim relevantnim promišljanjima 
o budućnosti Bosne i Hercegovine. Uvažavajući i preferirajući prava svih 
ostalih diskriminisanih grupa i pojedinaca u ovoj zemlji, koji ne pripadaju 
nijednoj od tri konstitutivne etnije, smatram da će definicija i medjusobna 
harmonizacija tri konstitutivna interesa otvoriti prostor da se što prije svi 
građani izjednače pred ustavom i zakonom.

XX vijek, uvod za konačni rasplet u BiH,
Za Bošnjake se može reći da su se u XX vijeku provukli kroz ’’iglene 

uši’’, dok je isti period opredjeljen srpsko-hrvatskim odnosima i voljom na 
relaciji Beograd-Zagreb. Uzmemo li samo jačanje srpske države u prvoj 
dekadi XX vijeka, sve do Prvog balkanskog rata i oslobadjanja Srbije od 
Osmanskog carstva, te snaženja srpske pozicije nakon Drugog balkanskog 
rata i apsolutnog trijumfa nakon pobjede u Prvom Svjetskom ratu i stva-

ranja Kraljevine SHS pod krunom Karađorđevića, lako prepoznajemo vrlo 
nezavidnu poziciju muslimana na Balkanu i u BiH. U to vrijeme (i ranije od 
Berlinskog kongresa iz 1878. godine) muslimani su bili ’’nebitan’’ politički i 
društveni faktor, na margini političkih i državnih procesa, pa još sa teretom 
poraženog Osmanskog carstva na sopstvenim plećima. Bez obzira na po-
seban identitet bosanskih muslimana u odnosu na ’’Osmanlije’’, bosanski 
muslimani su od strane Hrvata i Srba bili viđeni kao recidiv mrskog nepri-
jatelja i zavojevača i spram toga su trebali ’’platiti’’ sve račune za vijekovne 
nedaće koje je azijski okupator proizveo. Dolazi i Drugi svjetski rat u svje-
tlu srpsko-hrvatskih, hrvatsko-srpskih odnosa i naravno zadnji rat i raspad 
SFRJ, gdje opet srpsko-hrvatski odnosi opredjeljuju ostala dešavanja. U 
takvom dvadesetom vijeku, bosanski muslimani se provlače kroz ’’iglene 
uši’’, a uspjevaju da paralelno, korak po korak grade svoju poziciju.

Od Mehmeda Spahe koji je bio pouzdan partner Nikole Pašića za tvo-
renje većine u Skupštini kraljevine SHS i dugogodišnji ministar kraljevine, 
te lider Jugoslovenske muslimanske organizacije sa ciljem očuvanja musli-
mana i Bosne (npr.: izdejstvovan čuveni ’’turski paragraf’’ u prvom ustavu 
kraljevine), preko 1943. i ZAVNOBIH-a, pa onda ustavne reforme iz 1974. 
kada se malo (m) pretvara u veliko (M), do referenduma o nezavisnosti BiH 
čiji su nosioci upravo bosanski muslimani. Bošnjaci su naposljetku uspjeli 
da kako tako u zadnjem ratu očuvaju kontinuitet BiH, što je potvrđeno Dej-
tonom.

’’Turski paragraf’’ je narodski naziv za dio ustava SHS (član. 135) 
koji je definisao da izmedju 26 regija koje su sačinjavale SHS u ustavu, 
BiH bude jedina u nepovrijeđenim granicama definisana kao regija. ’’Turski 
paragraf’’ je rezultat zalaganja i politike Mehmeda Spahe, uglavnom zbog 
konstruktivnog djelovanja i glasova JMO-a koji su zatrebali da se donese 

Perspektive 
bošnjačke politike u BiH

bosna i hercegovina
Vidovdanski ustav 1921. godine. Sve u svemu, ’’turski paragraf’’ je primjer 
vođenja mudre politike u zadatim okolnostima.

Početak XXI vijeka, odnos snaga u BiH
Za razliku od prošlog vijeka, XXI vijek stavlja Bošnjake u potpuno dru-

gačiju poziciju. Bošnjaci su sada u medjunarodno priznatoj državi BiH ključ-
ni faktor za opstanak BiH, za čiji opstanak su zaslužni, jer su Srbi i Hrvati 
išli na ’’cijepanje’’ koje nije uspjelo. Danas Bošnjaci čine izmedju 53 i 55% 
stanovništva BiH (po zadnjim demografskim procjenama) i nastanjeni su 
na (za opstanak BiH) ključnim geopolitičkim područjima u BiH. To znači da 
nasuprot bošnjačkoj ’’povoljnoj’’ geopolitici, s druge strane stoji vrlo ’’nepo-
voljna’’ i nemoguća (u smislu održivosti i samostalnosti) srpska geopolitika, 
koja je i jedini razlog zašto se otcjepljenje RS-a ne može sprovesti u djelo. 
Zapravo, bošnjačka područja su jedina prirodna veza izmedju zapadne i 
istočne Republike Srpske, što znači da bi RS bez Bosne uvijek bila u pat 
poziciji. Da budem krajnje precizan, Republika Srpska može postojati jedino 
u BiH, jer bez BiH njeno postojanje nije moguće. Treba se sjetiti da su prije 
Dejtona bile lansirane razne ideje o razmjeni teritorija, koje su tada izgle-
dale kao glasine i nebuloze, ali se sada vidi da je neko ipak razmišljao o 
geopolitici i geografiji kao ključnim pretpostavkama za neku buduću podjelu 
BiH. Naime, tada je kolala priča da će Republici Srpskoj pripasti Tuzla, a 
Federaciji Banja Luka, tj. da će doći do razmjene ljudi i teritorija. Ako zane-
marimo činjenicu da su ovakve i slične ideje o ’’humanim’’ preseljenjima i 
razmještanjima stanovništva u ex Yu bile apsolutno neprihvatljive i fašistič-
ke, mora se odati priznanje tadašnjim planerima da su jako dobro znali šta 
govore. To jest, da kojim slučajem Tuzla pripada RS-u, a Banja Luka Fede-
raciji (misli se na širu regiju, na na same gradove), BiH bi se raspala treći 
dan nakon kosovske nezavisnosti, jer bi se vrlo jednostavno istočna polo-
vina države odvojila od zapadne najobičnijom odlukom Narodne Skupštine 
RS-a. Ne postoji mirovni sporazum i ništa na svijetu što bi spriječilo takvu 
RS da se otcijepi. Dakle, BiH opstaje i opstaće samo iz razloga nemoguće 
geopolitike i geografije RS-a, a ne neke specijalne želje i neizmjerne ljubavi 
svijeta spram BiH.

Strateška prednost Bošnjaka
Tako da na početku XXI vijeka dobijamo potpuno drugačiju ’’podjelu 

karata’’ u BiH u korist Bošnjaka u odnosu na prošli vijek. Dvije su sile koje 
će kao konstanta uticati na sliku BiH u budućnosti, a druge dvije sile će ima-
ti potencijalnu mogućnost da utiču na sadržaj te budućnosti. Prva konstan-
tna sila je volja bošnjačkog naroda da BiH opstane i postoji, koji opet ima 
dvije prednosti u odnosu na druga dva naroda (natalitet i vezivnu geopolitič-
ku rasprostranjenost populacije). Druga konstantna sila je ’’bosanska gravi-
tacija ili bosanska centrifuga’’ koja BiH neupitno drži na okupu, a proizvode 
je tri dejstva: a) volja Bošnjaka da BiH opstane, b) bosanskohercegovačka 
geografija omeđena moćnim rijekama i planinama koja sama po sebi proi-
zvodi logiku opstanka jedinstvene društveno-političke zajednice na BH tlu, i 
c) ’’manevarski geopolitički ćorsokak’’ srpske politike s aspekta otcjepljenja 
RS-a, što onda apsolutno onemogućava i uslovljava hrvatsku politiku otcje-
pljenja ’’Herceg Bosne’’. Dakle, ’’Herceg Bosna’’ bi se mogla otcijepiti samo 
pod uslovom da to uspje Republici Srpskoj, a RS-u to onemogućava volja 
Bošnjaka. Dakle, Bošnjake je istorijski proces doveo u poziciju posjedova-
nja strateške prednosti i učinio volju Bošnjaka presudnijom za buduću BiH 
od volje Srba i Hrvata. Šahovskim rječnikom iskazano bi bilo: ’’imati nekog 
u stalnom šahu’’.

Zbog svega rečenog, zaključujem da postoje dvije moguće slike bu-
dućnosti BiH:
1. BiH, kao multietnička i multikulturalna država i zajednica, i
2. BiH, kao klasična nacionalna država Bošnjaka.

To znači da Bošnjacima u BiH ’’odgovara’’ bilo kakvo vođenje politike 
od strane Srba i Hrvata, dok Srbima i Hrvatima odgovaraju samo određene 
vrste bošnjačke politike (ne sve).  

Ranije sam pomenuo da pored dvije konstantne sile u BiH (volja Boš-
njaka i ’’bosanska centrifuga’’), postoje i dvije potencijalne sile koje mogu 
uticati na sadržaj budućnosti BiH, a to su srpske i hrvatske političke sile 
koje svojom politikom mogu uticati na stvaranje BiH kao: a) multietničke 
zemlje ili b) klasične nacionalne države Bošnjaka. Sa pozicija sadašnjih 
hrvatskih, a naročito srpskih politika, na ovaj izbor se gleda po klasifikaciji 
loš, gori i najgori, dok se sa bošnjačke strane svaki srpsko-hrvatski izbor 
može sagledati u gradaciji: dobar, bolji i najbolji. Proizilazi da u interesu 
stvaranja BiH kao multietničke zajednice predstoje radikalni zaokreti hrvat-
ske i srpske politike spram BiH kao vlastite države, dok Bošnjaci moraju 
prestati da paralelno vode dvostruku politiku: a) deklarativno zalaganje za 
multietničku BiH, b) faktičko pretvaranje BiH u klasičnu nacionalnu državu 
Bošnjaka muslimana.

Stvaranje klasične nacionalne države Bošnjaka,
Kao što je Hrvatska nacionalna država Hrvata i ostalih, Srbija naci-

onalna država Srba i ostalih, tako u ishodištu ove opcije stoji da BiH po-
stane država Bošnjaka i ostalih. Ova opcija je postala dominantni trend od 
Dejtona do danas sa velikom vjerovatnoćom da se nastavi i u budućnosti. 
Ovakvoj budućnosti doprinosi kontradiktorno savezništvo sve tri nacionali-
stičke politike u BiH, iako zvuči nevjerovatno, ali i srpska i hrvatska aktuelna 
politika pomažu bošnjačke nacionalističke ciljeve u ovom smjeru. Ne svje-
sno, naravno.

Ako se osvrnemo na moderna građanska društva, koja su uglavnom 
nastajala nakon ere konstituisanja nacionalnih država (evropa) ili na prin-
cipu ’’krećemo iz početka s livade’’ kao što su nastale SAD kao građanska 
država, vidjećemo da je u tom kontekstu nemoguće govoriti o BH kao gra-
đanskoj državi dok se prethodno ne konstituiše harmonična tronacionalna 
država ili dvonacionalna ili jednonacionalna. Naprosto govoreći, u BiH nije 
moguće preslikati američki model, a pokušaji stvaranja nadnacije u BiH su 
već potrošeni modeli u prošlosti. Kada se nije stvorila (nadnacija) pod Au-
strougarskom i u SFRJ, sada apsolutno nema nikakve šanse.

Koncept nacionalnih država je u svojoj suštini veoma vezan za demo-
grafiju i brojke, jer ako udio konstitutivnog naroda u nekoj državi padne is-
pod kritične tačke to predstavlja veliku prijetnju po budućnost te zemlje. Ne 
može me niko uvjeriti u tezu da bi Njemačka i dalje bila Njemačka, kada bi 
etnički Nijemci sa 90% spali na 30%, a etnički Turci sa sadašnjih (oko 5%) 
porasli na 70%. Bez obzira na državljanstvo i jednaka građanska prava svih 
pred ustavom i zakonom, bilo bi veoma upitno kakve bi odluke donosio novi 
’’noseći narod’’ u Njemačkoj. Ili kad bi Mađari u Slovačkoj porasli na 80% ili 
kad bi Albanci u Makedoniji porasli na 65%, itd. Zbog toga će demografska 
politika biti presudni faktor i u BiH, gdje će se u narednih dvadesetak godina 
iskristalisati brojke koje će tačno pokazati da li se radi o tro-dvo ili jednona-
cionalnoj državi. U ovom smislu je korisno pogledati popise stanovništva u 
BiH do 1991. godine, koji su je i teoretski i praktično činile multietničkom 
tronacionalnom zemljom, jer u trajanju od 150 godina do 1991. godine ni-
kad niko nije imao nadpolovičnu većinu preko 50%.  

Još u 19. vijeku niko u BiH nije imao nadpolovičnu većinu, što poka-
zuje i popis iz 1865. godine kada je zabilježeno 46,3% pravoslavnih, 30,7% 
muslimana i 22,7% katolika. Godine 1895. BiH je imala 1.336.091 stanov-
nika, od čega: pravoslavci – 571.250 ili 42.76%, muslimani – 492.710 ili 
36.88%, rimokatolici – 265.788 ili 19.89%, židovi – 5.805 ili 0.43%, ostali 
– 538 ili 0.04%. Sličan odnos u okviru etničke strukture bilježe svi austro-
ugarski popisi, pa i posljednji 1910. godine (43,5% pravoslavnih, 32,2% 
muslimana i 23,3% katolika). Većinsko pravoslavno stanovništvo zabilježe-
no je i popisima u periodu između dva svjetska rata (1921. i 1931.), te i u 
znatnom dijelu poslijeratnog perioda (popisi iz 1948, 1951. i 1961). Popis iz 
1971. godine prvi put je pokazao da je izmijenjena etnička struktura stanov-
ništva bivše SR BiH i da su muslimani u njoj postali relativna većina (39,6% 
muslimana, 37,2% Srbi i 20,6% Hrvati). Popis 1991. godine u BiH pokazuje: 
Muslimani – 43.47%, Srbi – 31.21%, Hrvati 17.38%.

bosna i hercegovina
Bez obzira na primjedbe Bošnjaka da je u kraljevini i prvoj polovini 

egzistencije SFRJ bilo rasipanja muslimanskih glasova jer nije postojala 
rubrika za sopstveno izjašnjavanje već se uglavnom koristila rubrika ostali/
neopredjeljeni/Jugosloveni itd., može se pouzdano zaključiti da niko nije 
imao nadpolovičnu većinu.

Međutim, šta imamo danas? Po prvi put, nakon 150 godina, javlja se 
nadpolovična većina jednog naroda. Ova činjenica je isto tako jak istorijski 
dogadjaj za BiH, kao gore pomenuti istorijski datumi u XX vijeku, a vrlo 
vjerovatno i prekretnica BH budućnosti. Uzmimo samo procjenu Agencije 
za statistiku BiH: ukupan broj stanovnika u BiH je 3.447.156. Po entiteti-
ma: Federacija 64.2% ili 2.213.074, RS  33.8% ili 1.165.138 , Brčko 2% 
ili 68.943. Ako su tačne biskupske procjene da je optimistična prognoza 
za broj Hrvata u BiH negdje do 450.000 ili 12~13%, dok s druge strane 
Srba ima maksimalno 1.150.000 ili ~33%, preostaje da Bošnjaka ima oko 
1.850.000 ili 53~54%. Pored ovoga, Agencija za statistiku je obznanila je-
dan još alarmantniji podatak, a to je prosječna starost stanovništva u RS-u 
koja je za 3.8 godina veća nego u Federaciji. Ovo je posljedica odseljavanja 
mladih ljudi iz RS-a u Srbiju, što govori da se u RS-u povećava udio starih 
u odnosu na mlade. Ovaj trend osigurava siguran rast broja Bošnjaka u 
budućnosti u odnosu na Srbe i Hrvate, a proces će se postepeno ubrzavati 
kako se procentualna razlika bude povećavala.

Ako se ova činjenica pridruži gore već pomenutoj strateškoj geopoli-
tičkoj rasprostranjenosti Bošnjaka (koja onemogućava raspad BiH), pa se 
ovome dodaju izvještaji zavoda za statistiku RS-a i Federacije koji iz godine 
u godinu pokazuju pad nataliteta u RS-u, a rast u Federaciji (s tim da hrvat-
ska područja takođe pokazuju negativnu stopu rasta), pa onda napomene-
mo trend konstantnog odlaska Srba i Hrvata iz uglavnom ruralnih područja 
BiH ka Srbiji i Hrvatskoj, a nasuprot tome kažemo da teče stalni proces 
doseljavanja Bošnjaka/muslimana iz Sandžaka u Sarajevo, onda ne pre-
ostaje druga vjerovatnoća, nego da će za dvadesetak godina jedan narod 
dosegnuti dvotrećinsku većinu od 67%. To bi bilo negdje oko 2028. godine, 
što i nije tako daleko, ako uzmemo brzinu kojom je ’’proletilo’’ 13 godina od 
Dejtona do danas.

Bošnjačka politika danas,
Dominantna politika kod Bošnjaka (ona koja pobjeđuje na 99% izbora 

unazad 18 godina), tj. ona koja zastupa isključivo interese Bošnjaka musli-
mana u BiH, svjesna novog istorijskog procesa nakon 1995. i Dejtona, vrlo 
uspješno igra dvostruku igru, koja s jedne strane glasno promoviše multi-
etničku BiH, pa čak i građansku, dok s druge strane povlači mnoge poteze 
koji idu u pravcu stvaranja dvotrećinsko-većinske bošnjačko-muslimanske 
države.

Takvoj bošnjačkoj politici, mora se priznati ’’nabacuje loptu na volej’’ 
srpska politika konstantno, a hrvatska s vremena na vrijeme.

Koje to promjenjene okolnosti ubrzano stvaraju demografski debalans 
u BiH u korist jednog naroda, nasuprot vijekovne demografske ravnoteže?

• Etničko razgraničenje etnosa u BiH, gdje se Srbi i Hrvati koncentrišu 
na periferne djelove BiH, uglavnom ruralna područja, za razliku od Bošnja-
ka koji se koncentrišu u centralnim djelovima BiH sa više povezanih urbanih 
cjelina. Poznato je da u miru gradovi nose rast i razvoj,

• Sistematska proizvodnja mržnje spram BiH od strane srpske i hrvat-
ske političke elite, apsolutno naginjanje ka Beogradu i Zagrebu, što obič-
nom čovjeku šalje jasan signal gdje treba svoju ’’sreću’’ da traži,

• Posebno stvaljanje akcenta na odbojnosti prema Sarajevu od hrvat-
ske, a naročito od srpske političke elite, a poznato je da svugdje u svijetu 
glavni grad pruža najviše mogućnosti za afirmaciju talenata, znanja i inte-
ligencije,

• Za Srbe je Sarajevo od strateške važnosti, jer minimalno istočni dio 
RS-a ili se veže za Sarajevo ili se veže za Srbiju. Trećeg izbora nema. Tako 
da tridesetak opština u ruralnom području istoka RS-a, koje po kapaciteti-

ma predstavljaju predgrađa grada, ako odbacuju Sarajevo, a onda i Tuzlu i 
Mostar, onda neizostavno moraju načisto ekonomski propasti. Ne postoji ni 
teorijska mogućnost da se istočna RS počne razvijati bez Federacije, jer to 
svako pametan vidi samo jednim pogledom na kartu. Ponavljam, bez pune 
ekonomske integracije istoka RS-a (koji je primjer antiteze normalnoj eko-
nomskoj regiji) sa Federacijom BiH, ne postoji nikakva mogućnost razvoja, 
bez obzira na htjenja i napore. Čak je najveća zabluda hidro potencijal isto-
ka, jer će efekti gradnje hidroelektrana biti centralizacija kapitala i stvaranje 
oligarhija u centrima moći (u ovom slučaju u staklenoj zgradi Vlade RS-a), 
dok će s druge strane dodatno podstaći raseljavanje stanovništva s istoka. 
Dokaz tome je HE Višegrad, gdje su paralelno s tim Višegrad i okolina to-
talna ekonomska propast, a stanovništvo bježi u Srbiju (izuzev slabašnog 
povratka Bošnjaka). S druge strane, banjalučka regija može da se razvija, 
ali ne zato što je tome preduslov ’’podržavljena’’ Republika Srpska, nego 
zato što je prirodna ekonomska regija. Tako da Republika Srpska sada re-
ducirano administrira poslove banjalučke ekonomske regije (kantona), što 
regiji stvara određene koristi, dok s druge strane na istoku, tvrda entitetska 
linija, tj. Republika Srpska, stvara paradoks da u praksi ugrožava srpske 
nacionalne interese, jer onemogućava ekonomski razvoj, a to u konačnici 
stvara ’’puno brda i dolina bez ovaca i čobana’’, aludira se na staru narod-
nu: ’’čije ovce toga i planina’’.  

• Ringišpil propadanja u koji je upala srpska politička elita je pret-
postavka da se RS može ekonomski razvijati bez evropskog puta BiH, a 
evropski put je nemoguć bez prenosa nadležnosti s entiteta na državu, a 
nadležnosti se nedaju ni po cjenu života. Zbog toga se onda narodu obe-
ćavaju dijametralno suprostavljeni ciljevi: očuvanje nadležnosti RS-a + 
ekonomski razvoj. Pošto jedan cilj mora stradati, onda se aktuelna vlada 
odlučila da čuva nadležnosti, a da narodu putem javnog televizijskog si-
stema i drugih dirigovanih medija stvori iluziju i ubjeđenje da RS doživljava 
ekonomski procvat i ljudi se ubjeđuju da dobro žive. To je tako dobar trik 
Vlade, da bi se možda mogao prodati Dejvidu Koperfildu, pa da na taj način 
RS inkasira još ’’više’’ investicija. 

• Slična je situacija i sa Hrvatima, bez orjentacije na Sarajevo, ne 
postoji mogućnost da uglavnom ruralna i nenaseljena Hercegovina zadrži 
mlade, pametne i talentovane. Uzeće ih Zagreb sebi,

• Sarajevo je svjetski brend poznat po atentatu na Ferdinanda, olimpij-
skim igrama i posljednjem ratu. Svjetski brend je u stanju da privuče uspješ-
ne Bošnjake širom svijeta da se vrate i žive u BiH, što se sve više i više 
dešava (a ovo bi mogli i Srbi i Hrvati, al’ neće),

• Hrvatska, a naročito srpska politika, pripadnike sopstvenog naroda 
koji svoju budućnost vide u Sarajevu (i dr. mjestima) etiketira kao izdajnike, 
a one koji ’’bježe’’ za Srbiju/Hrvatsku ili se spremaju da to učine promoviše 
u patriote, što bi trebalo biti suprotno. S tim u vezi se primjećuje mnogo 
veće zalaganje bošnjačke politike povratka u RS, gdje se recimo promoviše 
’’podrinjski patriotizam kod Bošnjaka’’ za razliku recimo od srpske politike, 
koja pokazuje veliku aroganciju i prezir spram ideje da se jača srpska pozi-

cija u Sarajevu i drugim ’’vjekovnim srpskim ognjištima’’- fraza preuzeta od 
srpskih nacionalista iz 1990tih. 

• Usljed odlaska velikog broja mladih Srba i Hrvata za Srbiju i Hrvat-
sku, paralelno s tim pada i natalitet, što je dodatna podrška stvaranju dvo-
trećinske bošnjačke većine u BiH. Recimo samo 
da je u zadnjih pet godina od 2003. do 2007. 
godine, broj umrlih u RS-u veći od broja rođenih 
za 15.100, dok je u Federaciji stanje pozitivno, 
broj rođenih je za 18.000 veći od broja umrlih 
(po zavodima za statistiku RS-a i Federacije). 
Ako znamo da su u okviru Federacije pretežno 
hrvatska područja takođe negativna, to još pove-
ćava natalitet u Federaciji u korist Bošnjaka. Ako 
bi samo sabrali ove dvije cifre, utvrdili bi da je 
npr. u zadnjih 5 godina samo po osnovu nata-
liteta povećana razlika između Bošnjaka i Srba 
za 33.000 u korist Bošnjaka, što u procentima 
povećava razliku za skoro 2%. Radi ilustraci-
je, najveći broj opština na istoku RS-a ima oko 
deset hiljada stanovnika. Kada ovome dodamo 
minimalno duplu cifru po osnovu odseljavanja 
iz BiH i doseljavanja iz Sandžaka (iako nema 
relevantnih istraživanja, već se radi o slobodnoj 
procjeni na osnovu interesovanja za ovu oblast, 
gdje npr. desetine hiljada Srba ima pro forme lič-
nu kartu u RS-u, a stalno i trajno živi u Srbiji 5, 
10 i više godina.), lako možemo zaključiti da se 
radi o veoma ozbiljnim procentima.

Kada bih ovo sve sumirao u jednu rečeni-
cu, onda bih rekao: ’’Logično je ovo što se dešava, jer iz zemlje u kojoj je 
loš ekonomski standard, Srbi i Hrvati više odlaze od Bošnjaka, jer svakako 
zemlju ne vole, a imaju rezervnu državu u koju lako mogu otići, pa im se 
tako stvara slab momenat izdržljivosti i upornosti za ostankom, za razliku 
od Bošnjaka koji takođe muku muče sa standardom, al’ nemaju rezervnu 
državu, pa još vole ovu, što im povećava momenat trpljenja lošeg stanja’’.

Kako se ponaša bošnjačka aktuelna politika u novoj situaciji gdje je 
dejtonski rasplet i nezrela nacionalna politika Srba i Hrvata u BiH kao na 
tacni servirala projekat stvaranja BiH, kao nacionalne države Bošnjaka?

Bošnjačka politika je svjesna da je BiH preživjela zadnji rat (a tokom 
rata je bila na ivici raspada) i da je BiH zbog niza faktora postala neupitna, a 
naročito zbog geopolitike o kojoj je gore bilo riječi. Svjesna je da unutrašnja 
dejtonska struktura države može biti opasnost samo u varijanti mogućeg 
otcjepljenja RS-a, a pošto otcjepljenje nije moguće, bošnjačka politika ima 
komoditet i vrijeme pred sobom da polako stvara dvotrećinsku većinu u BiH. 
Takođe je svjesna da je jedini pravi garant očuvanja nacionalnih interesa 
Srba i Hrvata u BiH njihov natalitet i prosperitet, a da je njihova borba za 
ustavno-pravnu zaokruženost promašena strategija u BH slučaju.  Dokaz 
ovome je Kosovo, jer su Srbi u trajanju od 90 godina imali ustavno-prav-
nu nadležnost nad Kosovom, a ono je ipak postalo albansko u potpunosti, 
kako u formalnom smislu, tako i u suštinskom.

Iz ove perspektive gledano, fokusiranost Srba i Hrvata na očuvanje 
nadležnosti RS-a i formiranje trećeg entiteta je apsolutno gubljenje vreme-
na i promašaj, što će se Srbima i Hrvatima vratiti kao bumerang kada se 
2028. utvrdi stanje o dvotrećinskom udjelu Bošnjaka u BH društvu. Tada 
će naročito nemoguće biti podjeliti BiH, jer ako Karadžić nije uspio ’93.,’94., 
ili ’95 u onom ludilu, pa Krajišnik i Poplašen u ludim poratnim godinama, 
pa kad nije uspio Dodik nakon kosovske nezavisnosti, vjerovatnoća da se 
to uradi za 20 godina u zemlji u kojoj će Bošnjaci imati 67% stanovništva 
apsolutno ne postoji.

Ništa Srbima ne znači postojanje Republike Srpske kada budu činili 
zanemarljiv udio u procentu stanovništva, kao što Bošnjacima na referen-

dumu o nezavisnosti BiH iz 1992. godine ništa ne bi značio ’’turski paragraf’’ 
iz vremena Mehmeda Spahe da ih je tada imalo dvadesetak posto, a Srba 
npr. 57%. Znači da je referendum uspio zbog politike nataliteta, a ne neke 
medjunarodne urote. Da su Srbi od popisa iz 1910. kada su imali 43.5% do 
1991. godine porasli za samo 10% (dakle za 81 godinu), onda se ’92. ne bi 

održavao referendum o nezavisnosti BiH, već bi 
bio referendum o ostanku BiH u krnjoj Jugoslaviji 
(u zajednici sa Srbijom). Ove brojke su argumen-
ti uvijek bili kroz istoriju i uvijek će biti. Brojke su 
važnije bile Bošnjacima od ’’turskog paragrafa’’, 
koji je svakako kasnije izbrisan, kao što se ustavi 
i nadležnosti uvijek mjenjaju, ali ako narod osta-
ne u snazi, onda taj narod ima šanse.

Bošnjačka politika zna da je srpska zablu-
da o vječnoj zaštiti nadležnosti RS-a promašaj, 
jer srpski narod curi u Srbiju. Rezonujući na ovaj 
način, Bošnjaci će imati višestruke i dugoročne 
koristi od postojanja Republike Srpske, jer im 
nedovršeni Karadžićev projekat (a dovršen je 
jedino otcjepljen) pomaže da ostvare dvotrećin-
sku većinu. A kad je ostvare, onda se napravi 
šestomjesečna kampanja među Bošnjacima da 
500.000 Bošnjaka izvadi ličnu kartu u RS-u i 
onda potpuno legitimno izaberu vladu, predsjed-
nika, naprave skupštinsku većinu i donesu odlu-
ke koje se tiču postojanja RS-a. Zbog ovoga su 
amandmani o konstitutivnosti naroda veoma, ve-
oma dalekovidi. Bez obzira što je ovaj primjer te-
oretska simulacija, ali šalje jasnu poruku da onaj 
koji ima natalitet, ne mora uzimati pušku u ruke. 

Takođe, srpska je zabluda mišljenje da je važno što su se etnosi razdvojili 
i što RS ima preko 90% Srba. Zapravo, to bi igralo igru jedino u varijanti 
otcjepljenja, ali pošto je otcjepljenje nemoguće bez katastrofalnih šteta po 
same Srbe, onda je potpuno nevažno ko gdje ima kuću i ko se gdje homo-
genizovo. S tim u vezi su jasni deklarativni i ’’folerski’’ napadi na Republiku 
Srpsku od strane pojedinih bošnjačkih nacionalističkih političara, sa jedinim 
ciljem utvrđivanja uvjerenja, tj.zablude kod Srba da njihov opstanak zavisi 
od očuvanja nadležnosti. Srbi su živi dokaz da su stoljećima pod Turcima 
opstali kao narod bez ikakvih nadležnosti, a da zadnjih 20 godina u borbi za 
nadležnosti nestaju sa vjekovnih nastambi: Hrvatska, Kosovo, a sada i BiH.

Aktuelna bošnjačka politika je već nakon nekoliko prvih poslijeratnih 
godina shvatila ovaj istorijski proces i prigrlila ga kao ideju vodilju. Iz per-
spektive ratnog doba kada su Bošnjaci spašavali makar i mrvice Bosne i 
Hercegovine, sada se najednom nudi nevjerovatna perspektiva stvaranja 
BiH, kao nacionalne države Bošnjaka muslimanske vjeroispovjesti. To naj-
ednom postaje svijetlo za nacionalističke krugove, koji definišu bošnjački 
projekat XXI vijeka. Shvatajući da je Sarajevo ugaoni kamen multietničke 
BiH i da ideja multietničnosti BiH uspjeva ili pada u Sarajevu, svojski se 
prihvataju posla da ideju multietničnosti ’’ubiju’’ na samom izvoru, na izvoru 
Bosne, u Sarajevu. Koristeći potpuno nenormalnu politiku Srba i Hrvata koji 
se odriču Sarajeva, u prvoj deceniji XXI vijeka je stupila na scenu postupna 
radikalizacija i islamizacija Sarajeva, kroz obrazovanje, arhitekturu, medije, 
(ne)zastupljenost konstitutivnih naroda u strukturama vlasti... Kao posljedi-
cu imamo sve više slučajeva da se nebošnjaci koji su cijeli rat živjeli u Sara-
jevu, sada 13 godina nakon rata žele odseliti i sele se u srpske ili hrvatske 
većine.      Sarajevo, koje je po izjavama viđenijih žitelja Sarajeva, tokom 
rata bilo mnogo više ono kosmopolitsko Sarajevo nego danas.

Šta se postiže ovom politikom? Prvo, želi se uništiti i demoralisati 
snažna građanska tradicija Sarajeva, koja još uvijek ima snažno uporište 
među građanima Sarajeva, a drugo, želi se dati ’’argument u ruke’’ ionako 
pogrešnoj SH politici spram Sarajeva, ne bi li se ista dodatno radikalizova-
la i udaljila od spoznaje da Srbima i Hrvatima nema opstanka u BiH bez 

Bojan Bajić

bosna i hercegovina
Sarajeva. Iz ugla ove bošnjačke nacionalističke politike nije važno što će 
BiH kaskati na putu modernizacije, jer upravo suprotno, što je stanje u BiH 
teže to će se projekat dvotrećinske većine ubrzati, jer će S&H koristiti pred-
nosti Srbije i Hrvatske koje itekako izmiču BiH po mogućnosti zaposlenja 
i standarda života. Iz njihove perspektive, koji sagledavaju sadašnjost sa 
istorijskih horizonata, narednih dvadesetak, trideset godina nije važno u 
hiljadugodišnjoj istoriji BiH, nije važno ’’malo’’ ekonomsko zaostajanje ži-
telja, ako to vodi realizaciji projekta nad projektima, stvaranju nacionalne 
države Bošnjaka. Paralelno sa ovom egzekucijom multietničkog Sarajeva 
i multietničke BiH, egzekutorima su puna usta i Sarajeva i multietničnosti i 
građanske države, te konstitutivnih naroda, popisa iz 1991...

U tom kontekstu razmatram rušenje aprilskog paketa u aprilu 2006. 
Ubih se razmišljajući zašto ’’stopostotmen’’ koji non stop priča o jakoj državi 
BiH, sruši paket koji je značio evidentno jačanje države, na uštrb entiteta. 
To je isto kao kad bi UN ponudio Srbiji da na Kosovo vrati vojsku na granicu 
sa Albanijom i da ministarstvo vanjskih poslova Srbije predstavlja i Koso-
vo u svijetu, a onda recimo dođe predsjednik Srbije i to sve odbije, jer je 
ponuđeno tako ’’malo’’ i pobjedonosno uzvikne: ’’100% Srbija, uh greška, 
pardon, Kosovo je Srbija’’.

Bio sam u dilemi da li je ’’stopostotmen’’ neiskusan, naivan, lud, suje-
tan ili šta sve ne, dok nisam shvatio da se zapravo radi o velikoj mudrosti 
sa dugoročnim efektima. Aprilskim paketom su Srbi bili spremni da naprave 
odlučujući korak ka prihvatanju BiH kao svoje države, što bi vremenom re-
zultiralo strateškim okretanjem srpskog naroda ka BiH, njegovom borbom 
za BiH i ostajanjem, a samim tim i snaženje srpske pozicije u stvarima koje 
su gore podrobno opisane. Ovo bi djelovalo stimulativno i na bosanske Hr-
vate, što bi definitivno bila prekretnica politike u BiH, tri zajednice bi gradile 
BiH i borile se za svoju poziciju, što bi rezultiralo stvaranjem moderne mul-
tietničke države ravnopravnih naroda i građana, pa još u EU. Međutim, to 
bi pomutilo planove ’’stopostotmena’’ da realizuje bošnjački nacionalistički 

super projekat XXI vijeka. Tako da je rušenjem ’’aprilskog paketa’’ uspio u 
namjeri da radikalizuje ’’srpskog lidera’’ koji je bio spreman da vodi umje-
renu srpsku struju, uspio da kod stotina hiljada Srba uništi i zadnje mrvice 
prihvatanja BiH kao svoje države, drastično uspori napredak BiH na evrop-
skom putu, a to neminovno znači i ekonomsko zaostajanje, koje je jedini 
garant realizacije dvotrećinske većine iz super projekta.

Žalosno je da ’’stopostotmen’’ ovakvim nacionalističkim djelovanjem, 
zamotanim i zamaskiranim u ideje građanske države troši svaku mogućnost 
stvaranja i multinacionalne zemlje, a kamoli građanskog društva. Takođe je 
žalosno da nasankani ’’srpski lider’’ misli da je pobjednik u ovoj igri, a ne 
vidi da je postao piun preciznog plana da od umjerenog srpskog lidera po-
stane ultraradikalni i tako nanese veoma težak udarac poziciji srpskog na-
roda u BiH i bude glavni realizator stvaranja dvotrećinske većine bošnjač-
kog naroda u BiH. Bilo bi dobro kada bi se ’’srpski lider’’ izborio sa silinom, 
velikom moći i snagom koja ga nosa po oblacima, koja mu neda da realno 
sagleda istorijski proces koji se odvija, koja ga čini nedoraslim i nezrelim za 
istorijski trenutak, da se vrati na umjereni kurs, da postane motor integracija 
BiH u EU, da vrati Srbe svojoj BiH, da vrati Srbe svom Sarajevu, kako bi 
pomogao i Srbima i Hrvatima i Bošnjacima i svim građanima ove napaćene 
zemlje. ’’Stopostotmen’’ je već kažnjen na proteklim izborima od nenacio-
nalističkog jezgra bošnjačkog naroda, a ’’srpski lider’’ ako to shvati na pravi 
način, ima šansu da uđe u istoriju kao čovjek koji je jednu ’’tešku’’ zemlju 
integrisao u Evropu, gdje bi mu želio i podržao ga onda da gradi evropsku 
karijeru, kao Slovenac Rupel, kao Finac Oli Rehn, kao Slovak Miroslav Laj-
čak (naravno pod uslovom da za njim u evropu ne krenu krivične prijave za 
kriminal i korupciju), ili u suprotnom ako to ne shvati, nek’ onda slobodnim 
padom sa visine sopstvene osionosti tresne u balkanski mulj i ostane za-
pamćen kao još samo jedan u nizu među destruktivnim balkanskim liderima 
(naročito srpskim), ali nažalost sa katastrofalnim posljedicama po sopstveni 
narod... 

Obama: Ponovo ćemo osnažiti

***     FIXER UPPERS!!!    ***

THESE HOMES NEED WORK

Američki predsjednik Barack Obama obratio se pred-
stavnicima oba doma Kongresa, ali i istodobno naci-

ji. Iako ovaj govor nije bilo klasično obraćanje naciji, za Ame-
rikance ali i ostatak svijeta, bilo je važno čuti predsjedničke 
poruke u jednom od najtežih razdoblja od doba velike depre-
sije. Pet sedmica nakon inauguracije, Barack Obama, morao 
je Americi reći ono što je znao i tokom utrke za Bijelu kuću 
- da zemlja vodi dva rata i da ima rastući budžetski deficit, no 
sada je imao i drugačiju, težu zadaću – reći što će učiniti kako 
bi se zemlja izvukla iz krize.

“Znam da su mnogi zabrinuti stanjem našem ekonomije, i u 
pravu su. Ako neko i nije osobno dotaknut recesijom, sigurno po-
znaje nekoga ko jest – bilo prijatelja, susjeda, člana obitelji. Ne treba 
vam statistika da biste vidjeli da je naša ekonomija u krizi. To je 
briga s kojom se budite i razlog besanih noći”, kazao je američki 
predsjednik.

No, Obama je ipak sivoj stvarnosti dao malo svjetlosti, 
ponavljajući ono što je govorio u izbornoj kampanji – problem 
nije toliko veliki da ne bi mogao biti i riješen.

“Posljedice recesije su stvarne i one su posvuda. Ali uprkos 
tome što je naša  ekonomija slaba, a povjerenje uzdrmano, jer živimo 
u teškim i nesigurnim vremenima, želim da svaki Amerikanac bude 
siguran. Mi ćemo se ponovno osnažiti, a Sjedinjene Države izaći će 
iz svega jače nego su bile ranije.”

Obama je svjestan činjenice da je njegov plan spašavanja 
ekonomije skup, ali i činjenica je da  je u proteklih 14 mjeseci 
zatvoreno oko 3,5 miliona radnih mjesta, te bi investicije u jav-
ni sektor, uvjeren je američki predsjednik, trebale omogućiti 
onima koji su ostali bez posla da ponovno rade. Iako je više 

puta tražio stranački koncenzus oko paketa ekonomskih  mje-
ra, i ovaj put su Republikanci smatrali da je plan “bespotreban 
trošak”.

Govor predsjednika gotovo je u cijelosti bio posvećen 
ekonomskoj krizi, iako se dotaknuo i vanjsko političkih pita-
nja. Govorio je o svojim izaslanicima za Bliski  istok i Južnu 
Aziju, te uz snažan aplauz ponovio da njegova administracija 
neće dopustiti teroristima Al Qaide da kuju urotu protiv SAD 
iz sigurnog utočišta u Pakistanu. No, svaki put kada je spo-
menuo vanjsku politiku, vraćao se na pitanja globalne ekono-
mije.

“Kako bi odgovorili izazovima 21. stoljeća – od terorizma do 
nuklearnog naoružavanja, od pandemija i hakerskih upada u elek-
tronske sisteme, do smanjenja siromaštva – moramo jačati naša sa-
vezništva, stvarati  nova, koristiti i sve elemente naše nacionalne 
snage. I odgovor na ekonomsku krizu mora biti globalan. Radimo sa 
G- 20 kako bi vratili povjerenje u financijski sustav, izbjegli jačanje 
protekcionizma, a istodobno osnažili potražnju za američkim proi-
zvodima na tržištima širom svijeta”, rekao je Obama.

Američki predsjednik je na kraju istaknuo da svijet može 
napredovati samo ukoliko se može osloniti na jaku američku 
privredu, kao što i Sjedinjene države mogu napredovati samo 
uz snažnu svjetsku ekonomiju.

Za sada, Amerikanci podržavaju plan spašavanja gospo-
darstva. Obama uživa dvotrećinsku podršku javnosti za mjere 
koje namjerava poduzeti, ali koje bez dvojbe neće u nekoliko 
mjeseci bitno promijeniti stanje ekonomije, tek trendove, isti-
ču analitičari, i naglašavaju, da će to biti znak da mjere vode 
izlasku iz recesije.

Kraj borbene misije u 
Iraku 31. 8. 2010.

Proteklo je gotovo šest godina od američke invazije na 
Irak i početka rata u toj zemlji. Predsjednik Obama je 

odredio dan kada će borbena misija američkih snaga biti za-
vršena:

„Dozvolite mi da kažem najjednostavnije što mogu – 31. 
avgusta 2010. godine borbeni angažman naših vojnika biće 
okončan.” Američki predsjednik je ovaj rok najavio u Camp 
Lejeune-u, u vojnoj bazi u Sjevernoj Karolini. Iz te baze u Irak 
je poslano na hiljade marinaca, a na hiljade ih se priprema za 

odlazak u Afganistan.

Vremenski okvir za povlačenje glavnine američkih snaga 
iz Iraka od 18 mjeseci je za dva mjeseca duži od prošlogodiš-
njeg predizbornog obećanja gospodina Obame, ali u suštini 
znači ubrzan vojni izlazak iz te zemlje. Plan, odnosno danas 
saopštenu odluku preporučili su i podržavaju i ministar od-
brane Robert Gates i najviši vojni savjetnici. Gospodin Oba-
ma, kako je rekao, planira povući oko dvije trećine od ukupno 
142.000 vojnika, sada raspoređenih u Iraku. Oni koji ostanu 
obučavaće  pripadnike iračkih snaga sigurnosti, osiguravati 
civile i boriti se protiv terorista.

„Nakon što povučemo borbene jedinice, naša misija će 
biti podrška iračkoj vladi i njenim snagama kako bi preuze-
le poptunu odgvornost za stanje u Iraku” – rekao je američki 
predsjednik.

415 Lynn Katie Ct. 
Lawrenceville, GA 30045

DOK JE SVIJET SPAVAO: Američka politika prema ratu u BiH 1992-1995 (5)

Završna igra: Dayton
U procjepu između onoga što je smatrala moralno 

opravdanim učiniti u Bosni i onoga što je bilo realno, 
administracija predsjednika Clintona posrtala je pri gotovo 
svakom pokušaju da formulira provodivu politiku za rješe-
nje sukoba u toj zemlji. Neuspjeh bosanske politike za Was-
hington je bio duboko frustrirajući. “Bosna je postala rak rana 
koja izjeda američku vanjsku politiku i njezin položaj u svije-
tu”, požalio se jednom prigodom Anthony Lake, predsjedni-
kov savjetnik za nacionalnu sigurnost:

”U zimu 1994. i početkom 1995., Madeleine Albright i ja 
smo zaključili da je nastavak ranije američke politike prema 
Bosni neodrživ. Vjerovali smo da je za formuliranje aktivni-
jeg i djelotvornijeg angažmana neophodno riješiti problem 
UNPROFOR-a. Svaki agresivniji pristup bosanskome ratu go-
tovo je, po automatizmu, dovodio u opasnost vojnike UN-a i 
izlagao ih vrlo realnom riziku da postanu taoci. UNPROFOR 
je u BiH obavljao važnu humanitarnu misiju, ali je njegovo 
prisustvo otežavalo provedbu svih neophodnih mjera, uklju-
čujući i upotrebu sile, koje bi mogle otvoriti put uspješnoj di-
plomatskoj inicijativi za okončanje rata. Počeli smo raditi na 
novom pristupu koji je uključio i mogućnost potpunog ko-
lapsa UNPROFOR-ove misije. Madeleine Albright i ja smo u 
tome bili potpuno suglasni. Ukratko, plan je predviđao kom-
binaciju diplomacije i sile kako bi se sve strane u Bosni navele 
da prihvate mirovni sporazum, u čijoj je osnovi bio prijedlog 
Kontaktne skupine. Realizacija tog plana postala je moguća 
zahvaljujući spletu okolnosti koje su nastale tokom 1995.”

Jedna od tih okolnosti bilo je donošenje važne odluke u 
Washingtonu, ali ne u Bijeloj kući, nego na Capitol Hillu, kaže 
Ivo Daalder, tada direktor Evropskog odjela u Clintonovom 
Vijeću za nacionalnu sigurnost:

”U ljeto 1995., Kon-
gres je izglasao rezoluciju 
o jednostranom ukidanju 
embarga na izvoz oružja u 
Bosnu i Hercegovinu, i to 
ogromnom većinom gla-
sova, koja je, po ustavu, 
onemogućila predsjednika 
Clintona da vetom blokira 
njezino stupanje na snagu. 
Istodobno, raslo je uvjere-
nje da nastavak sukoba u 
Bosni nanosi nepopravlji-
vu štetu našim odnosima 
s evropskim saveznicima 
i da sve skupa može pred-
stavljati vrlo ozbiljnu pre-
preku ponovnom izboru Billa Clintona za predsjednika. Zbog 
svih ovih razloga, u administraciji je sazrela spoznaja da je 
politiku prema Bosni neophodno iz temelja promijeniti.”

Postupno su se mijenjale i prilike u samoj Bosni. Dopre-
me iranskog oružja značajno su ojačale neke formacije Armije 
Bosne i Hercegovine. U neposrednom susjedstvu, Hrvatska 
vojska je u operaciji “Bljesak” potpuno povratila kontrolu nad 
zapadnom Slavonijom i pripremala se vojno zaposjesti i pre-
ostale teritorije pod srpskom kontrolom u Hrvatskoj. Srpsko 
osvajanje zaštićenog područja Ujedinjenih naroda u Srebrenici 
i pokolj tamošnjih civila užasnuli su međunarodnu javnost. 
Odnos prema Bosni se promijenio, kaže Anthony Lake:

“Pad Srebrenice u ljeto 1995., potpuno je preokrenuo od-
nos evropske javnosti i političara prema ratu u Bosni. Posebno 
priznanje za znatno agresivniji evropski pristup rješavanju 
bosanskoga problema, zaslužuje francuski predsjednik Jacqu-
es Chirac, koji je tada preuzeo dužnost. On se, u julu 1995., 
zalagao za nevjerovatno smjele akcije koje su francuski i naši 
vojni stručnjaci na koncu morali odbaciti kao neizvodive. Va-
žan faktor je bila i sve raširenija spoznaja među našim save-
znicima da UNPROFOR ne može dočekati još jednu zimu u 
Bosni i da će humanitarne dimenzije bosanske krize postati 
nepodnošljive.”

Misija Ujedinjenih naroda je bila moralno kompromitira-
na, a sve izvjesnije američko ukidanje embarga na isporuke 
oružja za Bosnu nagovještavalo je skoru obnovu sukoba većih 
razmjera. U ljeto 1995., kolaps misije UNPROFOR-a činio se 
neizbježnim. Ali, on nije prijetio samo dodatnim pogoršanjem 
prilika Bosni. Jedna u Washingtonu gotovo zaboravljena oba-
veza nalagala je da u slučaju propasti UNPROFOR-a, Sjedinje-

Ivo Daalder

Srebrenica

ne Države vojno interveniraju u Bosni, kaže Ivo Daalder:

“Nakon bihaćke krize, u decembru 1994., Sjedinjene Dr-
žave su se obavezale da će - ako Ujedinjeni narodi ikada do-
nesu takvu odluku – u okviru NATO snaga pomoći povlače-
nje UNPROFOR-a iz Bosne. Osobito ako to povlačenje bude 
poduzeto iz sigurnosnih razloga. Ispunjenje te obaveze pred-
viđeno je Operativnim planom 40-104, koji je NATO pripre-
mio početkom 1995. Plan je predviđao da alijansa intervenira 
u Bosni sa 80.000 vojnika, ali ne da bi okončala rat, nego da 
bi pomogla evakuaciju ljudstva i tehnike UNPROFOR-a ako 
mirovna misija bude ugrožena i ako Ujedinjeni narodi donesu 
odluku o povlačenju iz BiH. Sjedinjene Države su se obaveza-
le, za potrebe takve intervencije, staviti NATO-u na raspola-
ganje 25.000 američkih vojnika.”

U vrijeme kada su Sjedinjene Države preuzele tu obave-
zu, propast misije UNPROFOR-a bila je gotovo nezamisliva, 
pa su i Amerikanci pristali preuzeti do tada nezamislivu od-
govornost u Bosni, kaže tadašnji američki ambasador u NA-
TO-u Robert Hunter:

”Mi smo ranije obe-
ćali da ćemo, u slučaju da 
UNPROFOR odluči na-
pustiti Bosnu u mirolju-
bivim uvjetima, osigurati 
transportne avione, vozila 
i cjelokupnu logistiku za 
operaciju povlačenja. No, 
Operativnim planom 40-
104 precizirano je da će u 
slučaju povlačanja vojnika 
UNPROFOR-a iz neprija-
teljskog okruženja, dakle 
da se na njih puca i da trpe 
gubitke, Sjedinjene Države 
intervenirati vojnom silom 
i učiniti sve što je mogu-
će da se te snage sigurno izvuku. Sjedinjene 
Države su prihvatile, u tom slučaju, u Bosni 
angažirati kopnene snage u neprijateljskom 
okruženju. To je bila suštinska promjena u na-
šem stavu i kao takva je bila dobro primljena 
među našim saveznicima.”

Pomalo zaboravljena obaveza, preuzeta 
da bi se odobrovoljili saveznici unutar NA-
TO-a i s gotovo nikakvom vjerojatnošću da će 
ikada biti neophodno ispuniti je, u ljeto 1995. 
je postala iznenada vrlo stvarnom. Ta je spo-
znaja uznemirila Washington, kaže Ivo Daal-
der:

“Većina američkih dužnosnika, osobito 
u State Departmentu, imala je vrlo izraženu 
rezervu prema tom planu i pokušala je pro-
naći način da se izbjegne potreba za interven-
cijom takve vrste. Očito, u administraciji je 
prevladalo uvjerenje da nije osobito mudro 
ni smisleno poslati toliki broj američkih vojni-
ka u neprijateljsko okruženje Bosnu, ne da bi 
okončali rat, kako su mnogi željeli, nego da bi 
izvukli UNPROFOR i prepustili Bosnu samu 

sebi.”

U ljeto 1995., iznenada je postalo jasno da će, po čudnom 
automatizmu, htjela to ili ne, Amerika morati intervenirati u 
Bosni, kaže američki diplomat Ron Neitzke:

Održavanje protuteže Sovjetskom Savezu više od 40 godina bila 
je ideja vodilja i glavni prioritet američke vanjske politike za čije 
su ostvarenje ulagani ogromni napori i sredstva. 

Kada se krajem ‘80-ih i početkom ‘90-ih raspao Istočni blok, a 
nedugo zatim i Sovjetski Savez, Amerika je iznenada ostala bez 
glavnog neprijatelja, a njezina vanjska politika bez glavnog cilja 
i ponovo suočena s pitanjem: kako se demokracija ponaša kao 
svjetska sila? Treba li se posvetiti samoj sebi i “drugima služiti 
jedino kao svijetli primjer” (Daniel Webster) ili bi trebala “cijeli 
svijet učiniti sigurnim za širenje demokracije” (Woodrow Wilson), 
makar i uz vlastite žrtve?

Kako odrediti američki nacionalni interes u posthladnoratovskom 
svijetu u kojem više nije bilo neposredne opasnosti od globalnog 
sukoba i kako odrediti granice do kojih je Amerika spremna ići u 
obranu tog interesa.

Rasprava o tim pitanjima u Sjedinjenim je Državama trajala 
sve donedavno, a dubinu nesuglasica, početkom i sredinom 
90-ih, kao malo koji drugi primjer, pokazao je odnos vlasti u 
Washingtonu prema raspadu Jugoslavije i posebno, prema ratu 
u Bosni i Hercegovini.

Kroz svjedočenja ljudi koji su kreirali i provodili američku politiku 
prema tom području, ovaj serijal pokušava objasniti neke od važ-
nijih epizoda iz tog razdoblja.

ATTENTION:
First time Home-
buyers… Why RENT 
when you can own?
Receive a FREE list, 
with pictures of Super 
Affordable homes 
available with low down 
payment and under 
$900. per month.

Free recorded message

1-877-499-6869
ID# 4006

Robert Hunter

“Administracija je bila suočena s činjenicom da će već 

na jesen morati ukinuti embargo na izvoz oružja za Bosnu. 
Evropljani su već ranije upozorili da će, u tom slučaju, povući 
svoje snage iz mirovne misije u toj zemlji, dok se je Ameri-
ka opet obavezala da će pomoći njihovo povlačenje. Admini-
stracija predsjednika Clintona našla se pred dilemom: hoće li 
konačno postupiti odvažno i učiniti nešto ispravno ili će biti 
prisiljena poslati trupe u sramnu misiju čiji bi cilj bio izvlače-
nje UNPROFOR-a iz Bosne.”

Težina dileme nalagala je hitno rješenje. U protivnom, 
posljedice su mogle biti ozbiljne i dalekosežne, kako po ad-
ministraciju, tako i po živote američkih vojnika. Njihov skori 
odlazak u Bosnu bio je neminovan. Washington je još uvijek 
mogao odrediti da li će oni otići u borbenu misiju čiji je cilj 
osigurati povlačenje UNPROFOR-a, ili će otići u misiju pro-
vedbe mirovnog sporazuma čiji je glavni sponzor Amerika. 
Vremena za odluku nije bilo na pretek, kaže Anthony Lake :

“Madeleine Albright i ja smo za novi pristup Bosni, prvo 
pridobili ostale članove administracije. Nakon serije konzulta-
cija u augustu 1995., predsjednik Clinton me poslao u Evropu 
kako bih pokušao nagovoriti saveznike da nas podrže i da se 
uključe u naše napore.

Otišao sam u Bonn, Pariz, Madrid, London i druge 
evropske prijestonice. Za razliku od nekih ranijih pokušaja 
kada smo nagovarali i gotovo molili Evropljane da nam se 
pridruže, ovaj put smo izabrali ultimativan ton. Nakon što bih 
opširno izložio naš stav, vrlo sam jasno upozorio domaćine 
da je predsjednik čvrsto odlučio da ćemo, s njima i bez njih, 

u Bosni ubuduće znatno više koristiti silu kako bismo pot-
puno zaustavili rat. U suštini je to bila inicijativa vrlo slična 
prethodnim, samo smo je ovaj put predstavili i branili mnogo 
odlučnije. Na moje iznenađenje, jedna po jedna evropska vla-
da podržala je naš novi pristup. Po povratku u Washington, 
dogovorili smo se s Richardom Holbrookeom da on preuzme 
konkretne pregovore sa svim glavnim akterima sukoba u Bo-
sni. Njegov je napor, na kraju, doveo do Daytonskog sporazu-
ma,” kaže Tony Lake.

Bihaćka kriza, s kraja 1994., pokazala je da Sjedinjene Dr-
žave više ne mogu životima evropskih saveznika braniti svoje 
opredjeljenje za bezuvjetno očuvanje cjelovitosti Bosne i Her-
cegovine i poništenje rezultata etničkog čišćenja u toj zemlji. 
Od kraja novembra 1994. priznanje dijela ratnih osvajanja u 

Bosni, u Washingtonu više 
nije bilo nezamislivo. U 
formiranju politike kojom 
je okončan rat, prevladao 
je politički pragmatizam, 
kaže prvi američki amba-
sador u Bosni i Hercegovini 
Victor Jackovich:

”Došlo je do razlike u 
mišljenju među predstavni-
cima američke administra-
cije, u to vrijeme, o tome 
kako da najbolje postupa-
mo u Bosni i Hercegovini, 
a da to bude u skladu s Victor Jackovich

američkim interesima. Bio sam za jedinstvenu i cjelovitu BiH, 
dok su neki drugi u administraciji bili za to da podijelimo BiH 
unutar jednog vrlo labavog okvira koji bi trebao obuhvatiti 
dvije vlade, dvije armije, itd. Malo se zna, da je politika ame-
ričke administracije u to vrijeme bila podijeliti ne samo BiH 
nego i Hrvatsku. Po jednom planu, koji je predstavljao služ-
benu američku politiku u to vrijeme, i Hrvatska je isto tako 
trebala biti podijeljena na jedan ili dva hrvatska dijela i više 
srpskih enklava, koje bi egzistirale poput današnje Republi-
ke Srpske u BiH. Kad sam sve to doznao, shvatio sam da se 
približavaju izbori u Americi, da domaća politika počinje da 
preovlađuje i da mi ne gledamo više na ono što će funkcioni-
rati na terenu. Razmisljao sam o tome i pomislio - šta će biti 
ako se taj plan ostvari? Ne samo da bismo postali tvorci nekih 
državica na Balkanu koje ne bi mogle normalno funkcionira-
ti, nego bismo bili tvorci Velike Srbije. Ni tada, ni sada to ne 
bi bilo dobro za američke interese, za stabilnost i sigurnost u 
Evropi. U takvim okolnostima, vidio sam da je najbolje napu-
stiti to mjesto i otići drugdje.”

Više naoko nepovezanih događaja koji su se tokom 1995. 
odigrali na domaćem i međunarodnom planu, omogućili su 
vladi u Washingtonu da u jesen iste godine sazove mirovnu 
konferenciju u Daytonu, i da, nakon skoro tri godine bezu-
spješnih pokušaja, dođe na korak od rješenja bosanskoga 
problema. Bilo kakav mir u Bosni bolji je nego nastavak rata. 
Njegovo su postizanje nalagali humanitarni i politički razlozi. 
Predsjednik Clinton je vjerovao kako je to bila prilika koja se 
nije smjela propustiti, kaže njegov tadašnji savjetnik za nacio-
nalnu sigurnost Anthony Lake :

”Predsjednik Clinton 
je od samoga početka bio 
vrlo involviran. Osobno 
je bio jako potresen onim 
što se događalo u Bosni 
i čvrsto je vjerovao da 
je uvođenje embarga na 
uvoz oružja predstavljalo 
užasnu stratešku i taktič-
ku pogrešku. Svaki svoj 
radni dan započinjao je 
sastajući se sa mnom. Prvi 
jutarnji brifing je uvijek 
bio o glavnim vanjsko-
političkim problemima. 
Morate znati da predsjed-
nik Clinton nije baš uvijek 
najbolje volje ujutro. Imao sam tu sreću, ili nesreću, da budem 
prvi kojega bi predsjednik sretao, i sjećam se da je, gotovo bez 
izuzetka, svako jutro počinjao istim pitanjem: ‘Što radimo u 
vezi s Bosnom’. Često sam nakon takvih razgovora govorio 
prijateljima da se, hodajući po Bijeloj kući, osjećam kao da mi 
je netko na čelo utisnuo veliko ‘B’. Bosna je dugo bila jedna od 
prvih riječi koju bi predsjednik ujutro izustio.”

Predsjednikova briga za Bosnu i američku politiku pre-
ma toj zemlji, bile su rezultat iskrenog ljudskog suosjećanja sa 
žrtvama rata, ali i spoznaja da ono što se događa u toj zemlji 
i što njegova vlada čini kako bi to zaustavila, ne ide u prilog 
administraciji. Neuspjeh bosanske politike slabio je poziciju 
Bila Clintona i izlagao ga napadima republikanaca u godini 
pred predsjedničke izbore. S tom spoznajom na umu treba 
analizirati i Daytonski sporazum, kaže prvi američki ambasa-

dor u Bosni i Hercegovini Victor Jackovich:

”Meni se i tada činilo da se tim sporazumom nastoje 
postići dva cilja: jedan o kojem se stalno govorilo i jedan o 
kojem nije. Prvi je da se zaustavi rat i uspostavi primirje. To 
se dogodilo. Međutim, dogodilo se još nešto, što je tvorcima 
Daytonskog sporazuma također bio cilj. To je uklanjanje bo-
sanskoga pitanja kao moguće prepreke za reizbor Clintona 
za predsjednika. U to vrijeme, ako se sjećate, BiH je bila još 
uvijek u centru medijske pozornosti. Ušli smo u izbornu go-
dinu u Americi i u to su vrijeme neki ljudi koristili bosansko 
pitanje za prikupljanje političkih poena na domaćem planu i 
u tome su uspjeli. Potpisivanje Daytonskog sporazuma zna-
čilo je uklanjanje tog pitanja iz javnih i političkih rasprava, iz 
udarnih termina u medijima, barem na neko vrijeme.”

Ako se može reći da je Daytonski sporazum nastao zbog 
Amerike baš koliko i zbog Bosne, čini se jedino poštenim za-
ključiti da su i za ono što u njemu piše odgovorni Amerikanci 
pa i svi u Daytonu zastupljeni Bosanci i Hercegovci. Televi-
zijske serije i memoari sudionika Daytona već su otkrili me-
đusobne odnose unutar srpskog i hrvatskog pregovaračkog 
tima, no odnos među bošnjačkim predstavnicima također je 
bio zanimljiv, kaže jedan od američkih pregovarača u Dayto-
nu i izaslanik predsjednika Sjedinjenih Država za bivšu Jugo-
slaviju Jim O’Brien:

”Unutar bošnjačke strane postojao je nesporazum o go-
tovo svim pitanjima. Osnovni je spor bio oko karaktera budu-
će države, odnosno oko toga koliko će ona biti islamizirana, 
a koliko prozapadna i multietnička. Taj rascjep u temeljnim 
stajalištima reflektirao se kroz gotovo svako pitanje o kojem 
se u Daytonu raspravljalo. Nema sumnje, da je bošnjačko iza-
slanstvo imalo i savjetnike koji su također imali različite po-
glede. Bilo je ljudi koji nisu bili u Daytonu a koji su imali veze 
s nekima sudionicima pregovora i koji su ranije bošnjačkoj 
strani davali novac i, vjerovatno, oružje. Oni su se zalagali da 
Dayton predstavlja bošnjačku pobjedu. Dakle, da se Srbima i 
Hrvatima jasno stavi do znanja da su izgubili, da moraju vra-
titi teritorij koji drže pod kontrolom i da nema potrebe pre-

Anthony Lake

Mapa Daytonske BiH

govarati o bilo čemu dru-
gom. Postojala je također 
skupina koja je vjerovala 
da Dayton mora usposta-
viti supremaciju Republi-
ke Bosne i Hercegovine i 
potpuno anulirati rezulta-
te srpskog etičkog čišće-
nja. Postojala je i skupina 
koja je vjerovala da BiH 
mora biti multietnička, 
izgrađena na novoj struk-
turi vlasti i otvoreno okre-
nuta Zapadu. U nekim 
trenucima u Daytonu je 
bilo vrlo teško pomiriti te 
strane jer je svaka od njih 
imala jake pobornike. Predsjednik Izetbegović je uglavnom 
nastojao ostati izvan tih podjela i na kraju bi podržao onu op-
ciju unutar svog izaslanstva koja je, u određenom trenutku, 
imala najjače pobornike. Bilo je i problema u pravnom zastu-
panju. Bošnjački predstavnici su ponekad vrlo tijesno surađi-
vali s iskusnim i vrlo stručnim zapadnim pravnicima, a nekad 
su istupali posve sami i bez stručne pomoći. Ponekad nam se 
činilo da zbog takvog odnosa, bošnjačka strana u pregovori-
ma nije uvijek uspijevala nametnuti rješavanje problema koji 
su za nju bili zbilja najvažniji.”

Analiza Daytonskog sporazuma, po pravilu, ovisi od 
interesa onih koji ga tumače. Čini se ipak, bez obzira na po-
jedinačne interese, da taj dokument sadrži jedan, za sve po-

djednako opasan element. Umjesto da ga razriješi, Daytonski 
sporazum je u bosanski mir ugradio temeljni razdor zbog 
kojeg je izbio rat - pitanje da li će Bosna biti jedinstvena ili 
podijeljena država? Zato je i njegova provedba nerijetko tek 
nastavak rata drugim sredstvima. Još jedan propust doprinosi 
takvoj postavci, kaže Jim O’Brien:

”Posebno upada u oči etnička komponenta Daytona, 
dakle nacionalna pripadnost kao gotovo apsolutno polazi-
šte za određivanje osobnih prava. U konačni tekst mirovnog 
sporazuma ušli su elementi koje je iznjedrio nacionalizam i 
koji su 1992. pokrenuli rat. Također treba istaći da je u Dayto-
nu vlast prešutno prepuštena trima nacionalnim strankama 
jer je upravna struktura zemlje dizajnirana tako da dopušta 
SDS-u, HDZ-u i SDA da u miru dodatno učvrste moć koju su 
stekle u ratu. Ukratko, Dayton je stvorio strukturu vlasti koja 
je omogućila nacionalistima da zadrže vlast i ometu razvoj 
demokratskog društva. U osnovi, zapravo, upravo je to bio 
glavni pregovarački cilj sve tri strane i oko toga među njima u 
Daytonu nije bilo nikakvog spora.”

u idućem broju:

Zapadne obavještajne 
službe i rat u BiH

Alija Izetbegović

idemo u podzemlje! 
AVANTURE

Većina ljudi koji posjete Bosnu i Hercegovinu 
ostaju zadivljeni njezinom ljepotom. Duboke 

kotline, impresivni planinski pašnjaci, potoci i rijeke 
koje teku kroz uske kanjone…skoro je nemoguće ne 
osjetiti strahopoštovanje pred ovim prirodnim ljepota-
ma. 

Međutim, većina posjetilaca nije svjesna činje-
nice da je ljepota koja ih okružuje zapravo rezultat 
jednog dugog procesa. Geološke aktivnosti koje su 
trajale nekoliko milijuna godina, oblikovale su reljef 
BiH. Naslage su obrazovale slojeve koje su zemljotresi 
i površinski nanosi oblikovali, te kiša koja je milijunima 
godina formirala ravnice i doline.

Većina planina u BiH spada u tzv. kraške planine 
koje se sastoje od poroznog kamena koji je prilično 
mekan, tako da ga voda veoma lako spira. Tako su 
na površini nastali kanjoni i doline, a ispod zemlje ne-
vjerojatni prizori: podzemne rijeke i prostrane pećine 
kojih samo na području Trebinja ima više od 2 000. 

Otkrivanje, kartografsko ucrtavanje i znanstvena 
istraživanja ovih pećina još uvijek nisu završeni. Ulažu 
se konstantni napori da se dosad poznate pećine 
nadgledaju i zaštite, a to uglavnom rade lokalni vo-
lonteri. Jedno od udruga koja su formirana je i Spe-
leološko društvo “Zelena Brda” iz Trebinja. Ono broji 
200 članova različite životne dobi koji imaju neobičan 

hobi - provode mnogo vremena na čudnim mjestima 
koje većina ljudi nikada nije vidjela. Oni ne samo da 
otkrivaju i istražuju nove pećine, nego također uzima-
ju uzorke vode za ispitivanje zagađenosti. Kako bi to 
uradili, moraju da ulaze duboko u mračno podzemlje, 
što je itekako rizično. Ako mislite da se na planinu mo-
žete popeti samo s vanjske strane, varate se. Vjerovali 
ili ne, za taj posao su ponekad potrebni i ronioci.

Speleološko društvo “Zelena brda” ima brojne 
kontakte sa udrugama speleologa iz cijelog svijeta. 
U rujnu ove godine, oni su bili domaćini velikog me-
đunarodnog naučnog skupa. Znanstvenici i volonteri 
iz Engleske, Slovenije, Mađarske, Njemačke, Meksi-
ka i BiH sastali su se kako bi zajedno istražili pećine u 
okolini Trebinja. Pećine u ovom dijelu BiH su poznate 
među znanstvenicima zato što u njima živi veliki broj 
životinja koje nastanjuju samo ovo područje (u okolini 
Trebinja registrovano je oko 80 takvih životinja). Jedna 
od najpoznatijih životinja svakako je Proteus Anguinus, 
“čovječija ribica” ili “mali zmaj”. “Čovječija ribica” 
je živi fosil, nešto kao dinosaurus, ali koji i danas živi. 
Ona spada u vrstu daždevnjaka, ali s druge strane, 
od njih se razlikuje po mnogo čemu. Pošto živi u stal-
nom mraku, čovječija ribica je slijepa i nema očiju. 
Ona je potpuno bijela, a može se razmnožavati na tri 
načina (jaja, punoglavci/larve i rađanje), kao i tri na-
čina disanja: ona diše preko pluća, škrga i kože. Ona 
je neobična i po drugim osobinama: može regeneri-

rati izgubljene udove. Čovječija ribica može da živi i 
do sto godina, ali joj prijete povećanje zagađenja i 
nedozvoljeni lov.

Interes stranih kolekcionara za ovu kao i neke dru-
ge životinje koje žive samo u bosansko-hercegovač-
kim pećinama (posebno kukci), zaista je veliki. Svake 
godine, bezbrojne pećinske i druge životinje ilegalno 
se love i prodaju na crnom tržištu.

Posao volontera ali i policije je da paze da ove 
čudesne životinje jednog dana ne iščeznu. Istraživa-
nje podzemnog svijeta u BiH se nastavlja. Ko zna ka-
kva nas sve čuda još očekuju u tamnim dubinama?!

Čovječija ribica



EUROPA26 MART 2009

m
uz

ik
a

Dodijeljene 51. “Grammy Awards”

Najviše Grammyja za Planta i Krauss

www.bosnianyellowpages.us
besplatan upis kompanije

Bivši frontmen slavne gru-
pe Led Zeppelin Robert 

Plant najveći je slavljenik među 
dobitnicima američke muzičke 
nagrade Grammy, koji je, zahva-
ljujući saradnji sa country pjeva-
čicom Alison Krauss, kući odnio 
pet kipića.

Na 51. godišnjoj dodjeli pri-
znanja za najbolja muzička ostva-
renja, dvije zvijezde su, između 
ostalog, osvojile nagradu za al-
bum godine za “Raising Sand”. 
Ovogodišnja dodjela bila je obilje-
žena uspjehom britanskih izvođa-
ča, među kojima je najveći trijumf 
postigao upravo Plant.

Na ceremoniji dodjele nagra-
da koja je održana u nedjelju na-
večer u Los Angelesu slavili su i 
drugi muzičari iz Velike Britanije, 
a među njima grupa Coldplay, 
Adele, Duffy, Radiohead i Peter 
Gabriel. Plant i Krauss su osvojili 
nagrade za najbolji folk/america-
na album, te za najbolji country 
duet i najbolji pop duet.

“Mislim da je ovo dobar način da provedete nedjeljnu 
večer”, kazao je 60-godišnji Plant prilikom preuzimanja na-
grade. Njegova kolegica Alison Krauss tokom svoje karijere 
dobila je 26 nagrada Grammy.

Prestižna nagrada za pjesmu godine otišla je u ruke gru-
pe Coldplay za pjesmu “Viva La Vida”, a pripale su im i na-
grade za najbolji performans i najbolji rock album.

“Nikada nismo dobili toliko nagrada. Drago nam je što 
možemo biti ovdje”, kazao je pjevač grupe Coldplay Chris 
Martin.

Priznanje za najboljeg novog umjetnika dobila je pjevači-
ca Adele, a nagrađena je i za najbolju pop izvedbu za pjesmu 
“Chasing Pavements”.

Adele, koja je u ovoj katego-
riji iza sebe ostavila Duffy i Jonas 
Brothers, zahvalila se svom me-
nadžeru, mami i Duffy za koju 
misli da je nevjerovatna. Duffy je, 
s druge stane, osvojila nagradu za 
pop album godine.

Grupa Radiohead na cero-
moniji u Los Angelesu nagra-
đena je za najbolji alternativni 
album za “In Rainbows”, kao i 
za specijalno izdanje albuma. Ve-
čer blještavila i slavlja otvorila je 
slavna irska grupa U2 sa novom 
pjesmom “Get on Your Boots”. 
Najveći broj nominacija za mu-
zičku nagradu Grammy osvojio 
je Lil Wayne, ukupno osam, za 
svoj album “The Carter III”. Na 
kraju večeri, zadovoljio se sa četi-
ri nagrade, uključujući one za rap 
album i rap pjesmu godine za pje-
smu “Lollipop”.

Američka pjevačica i glu-
mica Jennifer Hudson, koja je 
prošle godine doživjela porodič-
nu tragediju u kojoj su ubijeni 

njena majka, brat i nećak, dobila je svoju prvu nagradu 
Grammy u kategoriji za najbolji R&B album.

“Stvarno ne znam šta da kažem. Željela bih se zahva-
liti svojoj porodici, koja je sada u raju i onima koji su ovdje 
sa mnom večeras. Hvala svima vama”, kazala je Jennifer, 
dok joj je glas podrhtvao.

Kasnije je otpjevala pjesmu “You Pulled Me Throu-
gh” koja govori o prevladavanju očaja i tuge, sa stihovima 
“kada sam tonula, kada sam bila očajna, ti, ti si me izvu-
kao”. Dvadesetsedmogodišnja pjevačica rasplakala se kada 
je otpjevala zadnje stihove pjesme.

Pokojnom Deanu Martinu dodijeljen je Grammy za ži-
votno djelo.

Jennifer Hudson

Nevjerovatno ali istinito !!! SAMO $49.99
Vaš telefonski račun je prošlost, nema više "niže cijene, spustili smo, 
samo kod nas" itd.

Od sada DŽABA, BESPLATNO!
BESPLATNO lokalni i long distance pozivi u Americi i Kanadi
BESPLATNO broj telefona
BESPLATNO informacije
BESPLATNO telefonska sekretarica
BESPLATNO poziv na čekanju
BESPLATNO tri istovremena poziva
BESPLATNO caller ID
BESPLATNO preusmjeravanje na drugi broj (cell, office ili drugi broj)

- Pošaljite primjerak svojoj familiji, prijateljima bilo gdje u svijetu i 
uštedite stotine dolara godišnje

- Bez aplikacije, bez kreditne kartice
- Pretplaćeno zvanje internacinalnih brojeva

- Pretplata za prvu godinu je uključena u cijenu, a nakon isteka je 
$19.95 godišnje

- Najbrže rastuća telefonska kompanija u Americi
- Ako putujete izvan Amerike bilo gdje u svijetu Vaš poziv kući sa našim 

proizvodom je besplatan

Naručite još danas! Informacije i narudžbe 
678-985-0592

Izuzetno niske cijene za internacionalne pozive:
Njemačka, Austrija, Italija, Belgija, Francuska, Švedska, 
Švicarska, Danska, Holandija, Češka, Poljska - $0.02

Slovenija $0.06, Hrvatska $0.05, Bosna i Hercegovina $0.18, 
Srbija $0.10, Bugarska $0.06, Rumunija $0.11, Rusija $0.04

Za kompletnu listu zemalja i cjenovnik:

http://www.ymaxcorp.com/clec_rates.html

Film bolivudske produkcije “Slum-
dog Millionaire” briljirao je na 

ovogodišnjoj 81. dodjeli nagrada 
Oskar priređenoj u nedjelju, 23. fe-
bruara. Dodjelu je obilježilo i od-
likovanje posthumno dodijeljeno 
Heathu Ledgeru za sporednu ulo-
gu Jokera u filmu o Batmanu “The 
Dark Knight”.

Kada je Steven Spielberg pročitao 
ime dobitnika, stekao se utisak 
da se Holivud našao na istorijskoj 
prekretnici. Naime, ne dešava se 
često da film sniman u nekom 
stranom sirotinjskom predgrađu – 
u ovom slučaju Mumbaiju (Bombaj) u Indiji – dobije najprestižnije priznanje 
i to 8 Oskara – što se u osamdesetjednogodišnjoj istoriji dodjeljivanja ove 
nagrade desilo svega 7 puta.

Razumljivo, u Bombaju je ova vijest dočekana sa oduševljenjem.

Film “Milioner s ulice” je nadahnuta, dirljiva priča o siromašnom mladiću iz 
Bombaja koji učestvuje u TV kvizu kako bi pronašao izgubljenu ljubav. Mali 
film, koji je zamalo završio na DVD-u bez kino-distribucije u SAD-u kad mu 
je distributer otišao pod stečaj, spašen je zahvaljujući kući Fox Searchlight,  
koja ga je pretvorila u pobjednika ovogodišnje sezone američkih filmskih 
nagrada, od Zlatnih globusa, preko odličja profesionalnih udruženja glu-
maca, reditelja i scenarista, do završnog trijumfa na dodjeli Oskara.

Ostvarenje Dannyja Boylea Američka filmska akademija nagradila je za 
najbolji film, režiju, adaptaciju scenarija, montažu, muziku, pjesmu, ka-
meru, miksanje tona, a film je bio nominovan u 10 kategorija.

Ledgerovog Oskara preuzeli su njegovi roditelji i sestra, a on će pripasti 
glumčevoj trogodišnjoj kćerki Matildi.

Sean Pean odnio je titulu najboljeg glavnog glumca za ulogu u filmu 
“Milk”, iako je i Mickey Rourke očekivao istu. “Milk” je priča o prvom 
deklarisanom političaru homoseksualcu.

Najbolju žensku ulogu imala je Kate Winslet za “The Reader”, a Pene-
lope Cruz za sporednu ulogu u “Vicky Cristina Barcelona”. Cruzova je 
pri izlasku na scenu da preuzme kipić pitala: “Je li se iko ikada one-
svjestio ovdje? Jer bih ja mogla biti prva.” Zatim je zahvalila Woodyju 
Allenu što joj je dodijelio ulogu u filmu, ali i svima onima koji su sve 
ove godine pisali sjajne uloge za žene.

Najbolji animirani film je “Wall-E”, a “Milk” ima najoriginalniji scena-
rio. Nagradu za najbolje dostignuće van engleskog govornog po-
dručja dobio je japanski film “Odlasci”.

Epska ljubavna priča “The Curious Case of Benjamin Button” vodila 
je sa 13 nominacija, ali je dobila tri kipića, za vizuelne efekte, sce-
nografiju i šminku.

81. DODJELA NAGRADE OSCAR

 Osam Oskara “Milioneru s ulice”

Scena iz filma “Slumdog Millionaire”



WWW.EUROPAMAGAZINE.INFO 29MART 2009

film

Sirotinjski kvart 
proslavio Oskare
Uske ulice sirotinjske četvrti u Mumbaiju 

bile su prepune ljudi u nedjelju uvečer dok su 
prijatelji i rodbina posmatrali ceremoniju do-
djele Oskara slaveći svoje heroje iz susjed-
stva koji su dobili tu nagradu. Dvoje indijske 
djece glumaca u filmu “Slumdog Millionaire” 
odvedeno je iz tog veoma siromašnog kvarta 
u predgrađima Mumbaija da glume u filmu 
koji je dobio najviše nagrada, javio je AP.

Azharuddin Mohammed Ismail (10) i Ru-
bina Ali (9) prebačeni su avionom u Los An-
geles na ceremoniju dodjele Oskara, ostav-
ljajući svoje prijatelje da se raduju, plešu i 
zabavljaju tokom proslave. 

“Slumdog” je dobio osam Oskara, iz-
među ostalih za najbolji film, najbolju režiju 
i dvije nagrade za najbolju muziku. Svaki put 
kada je dodjeljivan novi Oskar, djeca su u 
siromašnom kvartu Mumbaija plesala dok je 
masa uzvikivala u oduševljenju. 

Zlatne maline za Mike 
Myersa i Paris Hilton

Kanadski glumac Mike Myers i slavna nasljednica Paris Hilton 
osvojili su Zlatne maline, “nagrade” koje se dan uoči Oscara tra-

dicionalno dodjeljuju za najgora filmska ostvarenja u protekloj godini.

Kanadski glumac Mike Myers, poznat po glavnim ulogama u film-
skom serijalu o Austinu Powersu, dobio je nagradu za najgoreg glumca 
u filmu “Love Guru”, koji je ujedno i proglašen najgorim filmom godine. 
New York Times je za taj uradak napisao da predstavlja “najgore isku-
stvo, nakon kojeg se pitate hoćete li se ikada više smijati”.

Paris Hilton je osvojila tri Maline, za najgoru glumicu i dio najgoreg 
filmskog para u “The Hottie and the Nottie” te za najgoru žensku spored-
nu ulogu u filmu “Repo! The Genetic Opera”. Bivši James Bond, Pierce 
Brosnan, dobio je “priznanje” za najgoru mušku sporednu ulogu mjuzi-
klu “Mamma Mia”.

“Indiana Jones i kristalna lubanja”, Stevena Spielberga nagrađen je 
Malinom za najgori filmski nastavak. Njemački redatelj Uwe Boll dobio je 
ne samo Malinu za najgoreg redatelja za svoja sva tri filma iz 2008. godi-
ne, veći i za cjelokupni opus. On u Hollywoodu snima filmove koje sam 
financira i za koje mu kao predložak služe video igrice.

Zlatne maline dodjeljuje posebna zaklada, osnovana 1980. godine 
kao parodija na Američku akademiju za filmsku umjetnost koja bira do-
bitnike Oscara.

Zatvaranje festivala “Sarajevska zima”
Instalacijom Kemala Mehmedovića pod nazivom “Iz inata” zadnjeg dana 

februara je u Vijećnici tačno u ponoć zatvoren ovogodišnji jubilarni 25. inter-
nacionalni festival “Sarajevska zima”, koji se održavao s temom “Organic 
Art Life”. Instalacijom je, na simboličan način, sarajevska Inat kuća sa druge 
strane obale Miljacke “premještena” u Vijećnicu, čime je Festival zvanično  i 
završen. Festival je ove godine ponudio nešto drugačiji koncept te je, umjesto 
dosadašnjih mjesec i po, trajao od 7. do 28. februara. Kao njegov drugi dio u 
Hotelu “Holywood” na Ilidži od 1. do 7. marta bit će održan drugi međunarodni 
festival “Eko oko”, namijenjen domaćim i stranim stvaraocima koji u fokusu 
djelovanja imaju brigu za čovjekovu sredinu te ekologiju uopće.

“Sarajevska zima” u ovogodišnjem je izdanju ponudila niz kulturnih sadr-
žaja - bilo je tu zanimljivih predstava, koncerata, izložbi, instalacija te filmske 
umjetnosti. Od izložbi centralni je događaj bio sinoć otvorena izložba litogra-
fija “Skice za Guernicu” čuvenog španskog slikara Pabla Picassa. Riječ je o 
skicama koje pokazuju način nastanka Picassovog slavnog djela “Guernica”, 
kojim je oslikao sav užas ratnih razaranja u gradu Guernici tokom španskog 
građanskog rata te digao svoj glas protiv fašizma. Likovni je program ponudio 
niz drugih zanimljivih izložbi, instalacija, fotografija, plakata, karikatura i vi-
deo-projekata umjetnika različitih zemalja Evrope i svijeta.

Poklonici muzičkih dešavanja mogli su uživati u nizu koncerata koji su 
donijeli miks različitih muzičkih pravaca, dok su oni književnog afiniteta pri-
sustvovali promocijama knjiga, književnim susretima i različitim razgovorima.

Teško je da se bilo koji drugi automobil čeka s toliko zanimanja kao VW-ov bestseller Golf. 
U nastavku slijedi broj šest čiji je uspjeh važniji od svih prethodnih generacija, a koji će 

se u Sjevernoj Americi prodavati pod imenom Rabbit. Pored moderne bolesti, nazvane recesija, 
prijeti mu i nikad jača konkurencija.

Na početku je uvijek zanimljivo nešto reći o istoriji automobila koji opisujete. Kada spomi-
njemo Golfa onda je tu puno stvari već na samom početku poznato. Prvi je ugledao svijetlo dana  
1974. godine. U VW su ga zamislili kao vozilo koje bi trebalo zamijeniti legendarnu Bubu, iako ni 
oni nisu bili veliki optimisti kada je Golf u pitanju. Odgovori na prvobitne sumnje su stigli  već  
dvije godine kasnije. U tom periodu proizvodnje na cesti je završilo više od milion vozila. Tada je 
bilo jasno da je zvijezda rođena, a ubrzano se nastavilo raditi na razvoju novih tehnologija i pove-
ćavanju tvorničkih kapaciteta.

Prva generacija je završila svoju proizvodnju nakon skoro 10 godina prisutnosti na tržištu sa 
nešto više od šest miliona primjeraka i odlično učvrstila temelje generacijama koje dolaze nakon 
nje. Trebalo bi puno vremena i prostora da se nabroje ostale generacije koje su uslijedile nakon 
prvog Golfa stoga je taj dio bolje preskočiti i posvetiti se novom modelu. Važno je napomenuti 
da smo ih imali još četiri i da su sve bile jako uspješne. Naravno, brojkama prodanih vozila prve i 
druge generacije se nije lako približiti, ali nije zabilježen veći promašaj niti jedne od pet generacija 
koje su već iza nas. Broj ukupno proizvedenih vozila do danas iznosi više od 26 miliona.

Prije nastavka i pobližeg opisa šeste generacije moramo se vratiti na broj pet. Predstavljanjem 
pete generacije VW je konačno primijetio šta znači imati pravu i koliko je jaka konkurencija dru-
gih proizvođača. Prodajni rezultati, usporedni testovi, svi su oni uglavnom ostali na strani VW 

Povratak zeca iz 
Wolfsburga

>

Golfa, ali nisu bili više dominantni kao na prethodnim gene-
racijama. Postojao je još jedan vrlo bitan problem kod pete 
generacije. Ona je model koji je najskuplji za proizvodnju u 
cijelom programu VW-a. Naravno, ne mislimo tu pojedinačno 
da će cijena proizvodnje Golfa biti veća od cijene proizvodnje 
Passata ili Touarega, nego su troškovi  najveći po jedinici s 
obzirom na cijenu proizvoda na tržištu.

Ako totalno pojednostavimo, VW vrlo malo zarađuje na 
svakom prodanom primjerku Golfa V. Tu treba tražiti odgo-
vor na pitanje zašto ovako rano dobijamo šestu generaciju. 
Profit od zarade je bio prilično nizak, ako govorimo o vozi-
lu koje mora biti najprofitabilnije u cijelom koncernu. To nije 
greška samo VW. Jednostavno je nametnut takav tempo kod 
proizvodnje novih automobila. Ako želite biti konkurentni 
morate ga pratiti. Velikom se brzinom izbacuju nove genera-
cije, izmišljaju se nove klase koje su nekada smiješne. Loše je 
što se sve manje i manje vremena posvećuje samom razvoju 
automobila.

Priču o dizajnu ćemo krenuti sa 
citatom: “Naš cilj je kreirati ikonu bu-
dućnosti”, rečenica je koju je izgovorio 
legendarni Walter de Silva, dizajner 
koji je odgovoran za izgled Golfa VI. 
Možda ovo zvuči pomalo pretencio-
zno jer će brzi pogled zaključiti kako 
se radi samo o dobrom redizajnu. 
Tako će razmišljati većina, ali ako se 
pogleda malo drugačije stvari nisu ni 
slične. VW Golf nije nikada bio radi-
kalan kada je u pitanju dizajn automo-
bila. Ima svoje poklonike koji ne traže 
zadnji krik mode u autoindustriji nego 
traže automobil skladnih linija koji 
nikada neće ostariti. Kroz svih pet ge-
neracija je to ponuđeno i pokazalo se 
kao pravi pogodak. S tim da su prva 
i druga generacija bile najslobodnije 
oblikovani Golfovi za svoje vrijeme. 
Recimo ako pogledate C-stup kod svih 
generacija, on izgleda isto. To spada u 
krug legendi i bezvremenskih dizaj-
nerskih rješenja. VW očekuje od kup-
ca da bude svjestan toga. Novi model 

djeluje dinamičnije, iako su sve limene plohe podvrgnute iz-
mjenama, Golfov karakter je  i dalje  prepoznatljiv. Vidljiv je 
utjecaj ostatka VW-ove game poput Scirocca koji je poslužio 
kao uzor pri kreiranju prednjeg kraja i Touarega kod stra-
žnjeg dijela. O takvim uniformiranjima smo već pričali i pošto 
ih većina proizvođača zastupa više smo navikli na njih.

Ako budete mjerili Šesticu onda će te stati na 4199 mm, 
ili 5 mm manje od prijašnje generacije, široka je 1779 mm, više 
20 mm, dok je visina 1479 mm i međuosovinski razmak 2578 
mm na razini prethodnika. Usprkos zadržavanju gotovo iden-
tičnih mjera, zahvaljujući dizajnerskim promjenama te skraće-
nom prevjesu sprijeda, dinamika je postignuta. Unutrašnjost 
je dobila miris i osjećaj premium klase. Toliko dobrih mate-
rijala, ili bolje rečeno, toliko njemački dobrih detalja je teško 
pronaći u bilo kojem drugom vozilu iz ove klase. Imate dojam 
boravka u puno luksuznijem i skupljem rođaku Audiju. Unu-
trašnjost je pretrpjela daleko značajnije promjene, a dizajneri 
na prvo mjesto stavljaju akustičku udobnost. U tom kontekstu 
specijalno vjetrobransko staklo smanjuje buku, baš kao i bolja 

izolacija motora, odnosno putničkog prostora. To se itekako 
osjeti, posebno na većim brzinama i dodatno ostavlja dojam 
veće klase automobila. Kada govorimo o unutrašnjosti, treba 
spomenuti i zapreminu prtljažnika. Nije najveći u klasi ali je 
sasvim dovoljan.

Velika ponuda motora je uvijek krasila VW-ova vozila. 
Šesta generacija počinje sa 1,4-litrenim benzinskim  motorom 
snage 80 KS pri 5000 okr/min i 132 Nm okretnog momenta 
pri 3800 okr/min, a slijedi ga 1,6-litrena izvedba sa 102 KS 
pri 5600 okr/min i 148 Nm okretnog momenta pri 3800 okr/
min. Za najsnažnije benzinske izvedbe, za početak, zadužen 
je 1,4-litreni TSI koji je dostupan u dvije izvedbe. Izvedba s 

turbopunjačem razvija 122 KS pri 5000 okr/min i 200 Nm 
momenta između 1500 i 4000 okr/min, a obećana prosječna 
potrošnja iznosi 6,2 l/100 km. Na vrhu benzinske ponude na-
lazi se također 1,4-litreni TSI snage 160 KS pri 5800 okr/min 
i 240 Nm pri 1500 okr/min, a karakteriziraju ga turbo punjač 
i kompresor. Za ljubitelje dizel motora, raspon od 90 do 170 
KS, a za početak  2,0-litreni TDI s filterom čestica snage 110, 
odnosno 140 KS.

Popis novina s kojima će nas zabavljati novi Golf je pri-
lično dug. Tu nalaze se brojne tehničke novotarije poput DCC 
adaptivne šasije s tri moda rada (normal, sport, komfort), 
ACC sistem automatske kontrole razmaka, stražnje kamere 

integrirane u VW-ovom logu, Park Assist sistem koji prilikom 
bočnog parkiranja od vozača zahtjeva jedino doziranje gasa 
i kočnice. Osim najslabijeg dizela koji dolazi u kombinaciji s 
ručnim mjenjačem i pet stepeni prenosa, ostatak koristi mje-
njače sa stupnjem prijenosa više, a opcijski je dostupan i DSG 
mjenjač s dvije spojke koji se nudi u izvedbi sa šest ili sedam 
stepeni prenosa. Zanimljivo je reći kako već u osnovnom pa-
ketu opreme novi Golf ima ESP i sedam zračnih jastuka.

Golf je u protekle 34 godine bio predvodnik kompaktne 
klase i uvijek je nudio nešto što drugi nemaju, poprečno smje-
šten motor s prednjim pogonom, čuvene TDI motore, DSG 
mjenjač i druge novotarije. Sa šestom generacijom je malo teže 
zbog velike konkurencije koja je naučila praviti automobile. 
Šesta generacija ne donosi ništa totalno novo, kao i ni pret-
hodne, ali nudi bolje od najboljeg u klasi. Nepotrebno je sum-
njati u uspjeh novog modela kada ispred sebe imate odličan 
proizvod, tradiciju i povjerenje.

Novi logo za Citroen
Zajedno sa obilježevanjem 

90 godina postojanja, Ci-
troen predstavlja novi logo. Nova 
oznaka je kreacija dizajnerskog i 
marketinškog tima francuske mar-
ke, a odobrio ju je i konsultant za 
brendiranje, Landor.

Chevron je naravno ostao, ali sada u nešto lakšoj formi, 
sa 3D efektom i novim natpisom. Naravno, nije samo logo 
novina, već i DS3 Inside koncept koji će označiti novu pre-
mium liniju marke na predstojećem Auto sajmu u Ženevi.

Porsche proizvodi 
kamione?

Nakon što je preuzeo većinski udio u grupi Volk-
swagen, prema švedskim zakonima, Porsche je 

trebao dostaviti obvezujuću ponudu za preuzimanje svih 
slobodnih dionica proizvođača kamiona Scania koji je u 
većinskom Volkswagenovom vlasništvu.

Budući da proizvođaču njemačke automobilske egzo-
tike nije na kraj pameti proizvoditi vozila veća od Caye-
nne SUV-a, Porsche je taktizirao dostavivši evidentno mi-
zernu ponudu od svega 2,8 milijardi eura, nadajući da je 
preostali vlasnici neće prihvatiti.

Ipak, kako prenosi PistonHeads, u međuvremenu se 
vrijednost dionica Scanije na švedskoj burzi prepolovila 
te je aktualna cijena Scanijine dionice nešto niža od one 
cijene koju Porsche nudi u svojoj obavezujućoj ponudi.

Nastave li svjetska, uključujući i švedsko, tržišta klizi-
ti, velike su šanse za to da brojni dioničari Scanije osjete 
motiviranost za ustupanje svojih dionica Porscheu čime 
bi proizvođač iz Stuttgarta nevoljko mogao postati proi-
zvođač superautomobila i kamiona.

Svako zlo za neko dobro. Porsche bi, naime, u tom 
slučaju kupcima u budućnosti mogao dostavljati vlastite 
automobile u vlastitim kamionima.

Trendy frizure za 
proljeće

Trendovi frizura koji dolaze sa proljećem i ove sezone u 
prvi plan stavljaju frizuru na paž. To je frizura koja već 

duže vrijeme vlada svjetskim modnim pistama i jako je popu-
larna, kako među poznatim glumicama, pjevačicama i ostalim 
iz svijeta slave i glamura, tako i kod djevojaka koje ćete sresti u 
svom gradu. Inače, stilisti za ovu sezonu predlažu asimetrično 
šišanje, stroge linije, jedna strana kraća, druga duža, geometrij-
ske likove, kod kojih nema postepenog šišanja. Moderni će biti 
kontrasti na kosi. Stepenasto šišana frizura i dalje je dobar izbor 
ako imate prirodno kovrdžavu kosu, ali savjetujte se sa svojim 
frizerom, možda bi vam odgovarala i razbarušena paž frizura, 
ali ne previše kratka. Što se tiče boja, nakon jeseni i zime, kada 
su preovladavale prirodnije nijanse, dolaskom proljeća trebate 
kosi podariti sjaj i živost. U trendu će biti bakrena boja, apsolutni 
hit je narandžasta, te svi tonovi crvene i bakrene. Ne možete po-
griješiti ni sa bojom čokolade, ali ne pretamne nijanse.

RECEPTI

Kolač s orasima
Sastojci

Za tijesto: 
3 šoljice mljevenih oraha 
3 jaja 
5 šoljica šećera 
1 kisela pavlaka 
2 šoljice ulja 
2 šoljice mlijeka 
6 šoljica brašna 
½ kesice praška za pecivo 
70 g grožđica 

Priprema

Umutiti tijesto od jaja, šećera, mljevenih oraha, ulja, mlijeka, pavlake, brašna 
i pola kesice praška za pecivo i grožđica. Tijesto istresti u podmazan pleh i 
peći u pećnici oko četrdeset minuta na 180 stepeni Celzijusa (360 F). Pečeno 
tijesto preliti prelivom, koji ste napravili tako da se ušpinuju šećer i voda i u to 
dodaju čokolada, margarin i mljeveni orasi. Preliv malo prohladiti i preliti po 
tijestu ravnomjerno, pa ga ostaviti u frižider da se ohladi.

Za preliv:
7 kašika vode 
9 kašika kristal šećera 
1 čokolada za kuhanje 
150 g margarina 
3 šoljice mljevenih oraha 

LJEPOTA

Aromaterapija u 
kućnoj radinosti

Sredstva za uklanjanje šminke treba-
ju biti nježna ali učinkovita, naro-

čito ona za područje oko očiju. Agresivna 
sredstva za čišćenje mogu nadražiti oči, 
pojačati bore oko očiju a ponekad izazva-
ti alergijske reakcije. Zanimljivo je da si 
svaka žena uz malo znanja i volje može u 
vlastitom domu složiti mješavinu biljnih i 
eteričnih ulja sa kojima može svakodnevno 
uklanjati šminku.

Za suho i zrelo lice:
Područje oko očiju - Čisto djevičansko 

maslinovo ulje i čaj od kamilice. Napomi-
njemo da čaj mora biti svjež.

Lice - Djevičansko maslinovo ulje i ete-
rično ulje lavande. Omjer je 10 ml maslino-
vog ulja i dvije kapi eteričnog ulja lavande.

Za normalnu, mješovitu i masnu kožu:
Područje oko očiju – 10 ml suncokre-

tovog nerafiniranog ulja, mlaki čaj od ka-
milice ili negazirana mineralna voda.

Lice – 10 ml suncokretovog nerafinira-
nog ulja i dvije kapi eteričnog ulja lavande.

Postupak čiščenja je isti za sve tipove 
kože. Namočite blazinice u ulje i namažite 
cijelo lice, osim područja oko očiju. Uzmi-
te čiste blazinice i započnite sa skidanjem 
šminke i ulja. Nakon toga natopite blazini-
ce čajem ili mineralnom vodom i pokupite 
ostatke šminke i nečistoće. Postupak pono-
vite toliko dok blazinica ne bude čista. Na-
kon ovog prirodnog, kućnog tretmana, nije 
potrebno umivanje niti nanošenje noćnih 
krema. Kombinacija eteričnih i biljnih ulja 
će potaknuti kožu na obavljanje prirodnih 
funkcija. Probajte i uvjerite se.

Kreće opet 
“Ispočetka”

Napokon će se desiti dugoočekiva-
ni nastup Dine Merlina u Zenici. 

Ovaj umjetnik i njegov tim s pažnjom 
se pripremaju za predstojeći događaj, s 
obzirom da se radi o prvom koncertu u 
jednom novootvorenom prostoru. Na-
ime, nova Gradska arena Zenica čije je 
svečano otvorenje planirano za 20. mart 
2009. godine, svoj koncertni život zapo-
činje istoga dana, i to u velikom stilu - 
nastupom najveće pop zvijezde.

Ljetos je ovaj umjetnik po treći put na-
punio Koševo, a spektakl kojem je prisu-
stvovalo 60.000 ljudi ostao je trajno za-
bilježen na DVD-u koji je odnedavno u 
prodaji. Potom je trijumfirao na tuzlan-
skom i bihaćkom stadionu, te nastupio 
na mnogim lokacijama širom Evrope.

Nakon zimske pauze, Dino Merlin na-
stavlja turneju koja prati izlazak njego-
vog desetog studijskog albuma Ispočet-
ka. Zenički koncert u produkcijskom i 
tehničkom smislu neće zaostajati za već 
održanim nastupima u našoj regiji. Dino 
Merlin odavno je postavio visoke stan-
darde svojih koncerata, pa će tako i ovaj 
put, vrhunski uigran desetočlani bend, 
pojačan specijalnim gostima, nastupiti 
na sceni iznad koje će biti postavljen ve-
liki video zid sastavljen od LED ekrana, 
a razglas će posjetiteljima Arene doča-
rati kvalitet zvuka adekvatan onome na 
koševskom koncertu. Merlin će sa svo-
jim ansamblom i gostima izvesti veliki 
broj numera sa novog albuma Ispočet-
ka, kao i odabrane stare hitove u novim 
aranžmanima. Koncert Dine Merlina u 
novom zdanju zeničke Arene desit će se 
u petak 20. marta s početkom u 20,30, a 
ulaznice po jedinstvenoj cijeni od 10 KM 
u prodaju kreću naredne sedmice.

DRAGANA MIRKOVIĆ

Dragana i Mile zajedno

Iako su mnogi već počeli da sumnjaju 
da će Mile Kitić 7. maja uspjeti da na-

puni Beogradsku arenu, izgleda da ču-
veni folker ima keca u rukavu. Naime, 
kako Svet saznaje koga će sve ugostiti 
te noći na sceni, sigurno je da Kitić zna 
šta radi. Iako je planirano da se do de-
setak dana pred koncert specijalni gosti 
drže u strogoj tajnosti, saznalo se da će 
kao ekskluziva večeri nastupiti Dragana 
Mirković, koja će tu priliku iskoristiti i 
kao promociju novog albuma. Osim nje, 
mikrofona će se te noći prihvatiti i drugi 
velikani legendarnog Južnog vetra. 

ZDRAVKO ČOLIĆ

Volim Zagreb

Za zagre-
bački kon-

cert Zdravka 
Čolića koji 
će se na Dan 
žena 08. mar-
ta održati u 
novoj zagre-
bačkoj Areni 

vlada nezapamćeno interesovanje pa 
je u samo sedam dana rasprodano 20 
hiljada ulaznica. “Gotovo sve ulaznice 
planule su za manje od tjedan dana. 
Preostale su nam samo skupe VIP ula-
znice, koje su pod rezervacijama. Ne-
vjerojatno je zanimanje publike. Skoro 
smo mogli organizirati još jedan kon-
cert u Areni, a zanimljivo je da će tek 
ovih dana krenuti reklamna kampanja 
na TV-u i radijskim postajama”, izja-
vila je Melita Butković iz koncertne 
agencije Gramofon koja organizuje 
koncert. 

Na pitanje upućeno Zdravku Čoliću 
tretira li koncert u Areni kao nastup 
u inostranstvu ili kao domaću svirku, 
popularni pjevač kaže: “Teško mi je 
odgovoriti na ovo pitanje. Bilo šta ve-
zano za period u gradu koji ja volim, 
u kojem sam živio, za grad u kojem 
sam ljubio i provodio se, ne mogu 
tretirati kao nešto vezano za inostran-
stvo. Možda ću sad izvaliti glupost 
stoljeća zbog koje će me kritikovati 
svi oni koji ne osjećaju ono što mi je u 
srcu, ali meni je Zagreb zbilja domaći 
teren. Prejake su moje veze s tim gra-
dom da bih ih tek tako prekrižio”.

* * * 
FORECLOSURES

from $75,000 to $200,000 
Low Interest Rates + Low 
Prices = Once In Your Life 
Opportunity! Don’t Miss 
Out! 
Free List includes pictures 
& drive by address.
www.gwinnettdistress.com

or call
1-877-499-6869

ID # 2002 
* * *

Sa Stratus Building Solutions sistemom, mo-
gućnost zarade i širenja posla je neograničena. 
Mi ćemo Vas opremiti svime što Vam je potrebno 
za uspjeh, od garantovanih mušterija do cjeloku-
pnog treninga i knjigovodstvene i marketinške 
podrške. Vaš uspjeh zavisi jedino od Vašeg truda.

Stratus koncesionari su poznati po visokoj 
kvaliteti posla i odnosu prema mušterijama u po-
lju čišćenja. Mi zadržavamo naše klijente mnogo 
duže od sličnih kompanija, zato što mi uložimo 
dosta vremena u razumijevanje potreba naših kli-
jenata, tako da smo u mogućnosti premašiti sva 
njihova očekivanja. Vi odlučujete kako brzo i do 
koje veličine ćete razvijati Vaš biznis. Mi ćemo 
učiniti sve što je u našoj moći da to i ostvarite.

Ako ste spremni iskoristiti ovu jedinstvenu 
šansu o kojoj ste uvijek sanjali, mi smo spremni 
da Vam pomognemo da u tome i uspijete!

Komercijalno čišćenje – visoki razvoj, stalna 
primanja

Poslovne zgrade uvijek trebaju čišćenje, bez 
obzira na godišnje doba ili ekonomsku situaciju. 
To znači da ćete uvijek imati solidan dotok novog 
posla, sa mogućnošću širenja na više klijenata 

kad god to Vama odgovara.

Stratus koncesionari uslužuju široki spektar 
poslova, od malih radnji do višespratnih poslov-
nih zgrada, od fabričkih hala do auto kuća, od 
medicinskih ustanova do vrtića za djecu. Sa to-
liko potencijalnih mušterija, Vaša primanja mogu 
rasti koliko god Vi to želite.

Ako ozbiljno želite postati vlasnik svoje firme, 
nazovite Stratus Building Solutions već danas!

Vaš uspjeh je naš jedini cilj!

404-671-8100
Stratus Building Solutions of GA
2500 Cumberland Parkway, Suite 475

Atlanta, GA 30339 
Exit #18 Paces Ferry Rd off I-285

ŽELITE POSTATI VLASNIK SVOJE FIRME!
SVE ŠTO JE POTREBNO ZA USPJEŠNO POSLOVANJE U KOMERCIJALNOM 

ČIŠĆENJU -STRATUS BUILDING SOLUTIONS
KAO VLASNIK STRATUS BUILDING SOLUTIONS KONCESIJE, BIĆETE DIO JEDNOG OD 

NAJPERSPEKTIVNIJIH BIZNISA U AMERICI

MI VAM NUDIMO:
-GARANTOVANU BAZU 

KLIJENATA,
-TRENING,

-KNJIGOVODSTVO,
-MARKETING,

-REPROMATERIJAL PO 
DISKONTNIM CIJENAMA,

-OSIGURANJE,
-NEOGRANIČEN 

POTENCIJAL ŠIRENJA 
BIZNISA.

VELIKI BROJ POSLOVNIH 
PARTNERA JE SAMO 

DOKAZ NAŠEG USPJEHA.

Dječaka iz “Slumdog 
Millionairea” pretukao otac

Dječaka iz Oscarima nagrađenog filma “Slumdog 
Millionaire” pretukao je otac, Mohammed Ismail, zbog 
toga što se mali Azharuddin želio odmoriti nakon napor-
nog putovanja, piše The Sun. Mohammed Ismail ošama-
rio je i udario svog desetogodišnjeg sina pred očima šoki-
ranih komšija i prolaznika.

Azahruddin se tek vratio u Indiju iz Los Angelesa, sa 
svečanosti dodjele Oscara, gdje je film, u kojem glumi ova 

mlada zvijezda, osvojio čak osam trofeja. S obzirom da 
je dobio slobodan dan u školi kako bi se odmorio od na-
pornog leta, Azahruddin je želio provesti dan spavajući i 
odmarajući se, no njegov otac želio je izaći vani sa sinom 
kako bi se njime pohvalio u komšiluku.

Dječak je odbio izaći iz kuće, te ga je otac počeo tući, 
dok je dječakova majka molila Mohammeda da prestane. 
Prolaznik koji se zatekao ispred kuće za vrijeme nemilog 
događaja je izjavio da je Azharuddinov otac bio vidno 
iznerviran, kada je dječak odbio izaći iz kuće govoreći da 
je umoran. Kada je dječak zagalamio govoreći ocu da ga 
pusti da se odmori, Mohammed je počeo da ga tuče.

Aniston i Mayer poharali 
seks-shop

Par lisica, knjiga ‘Kama sutra’, tangice 
i odgovarajući grudnjak samo su dio vrućih 
stvarčica koje su Jennifer Aniston i John Mayer 
kupili u finom seks-shopu na Beverly Hillsu.

Jen se samo smješkala i nakratko je izašla 
iz dućana, a John je birao što će kupiti, javlja 
The National Enquirer. Glumica je navodno 
upitala Johna kupuje li često u tom dućanu kao 
da se ne poznaju, a on joj je zagonetno odgo-
vorio da je primijetio da puno lijepih žena tu 
kupuje.

Prema riječima izvora, nastavili su svoju 
igru i on ju je upitao što ima u planu za taj dan. 
Jennifer je rekla da ide na dječji rođendan, a on 
se pohvalio da zna s djecom te su zajedno otišli 
iz dućana.

Rihanna nosi dijete 
Chrisa Browna?

Glasine da Rihanna nosi dijete Chrisa 
Browna, prvo su se pojavile u novembru proš-
le godine, a nakon njihovog incidenta glasine 
su postale još glasnije.

Rihanna je navodno saznala da je trudna 
još krajem prošle godine, ali vijest nije podije-
lila s Chrisom, jer poznavajući njegovu naglu 
narav nije bila sigurna u njegovu reakciju.

Više puta su se pojavili i mnogi neimeno-
vani izvori koji tvrde da je pjevačica već neko-
liko puta viđena u posjeti ginekološkoj ambu-
lanti u Los Angelesu.

Da li par u čijoj je svađi nastradala popu-
larna pjevačica, zaista čeka dijete i kakva će ga 
sudbina snaći, pokazat će vrijeme.

No bez sumnje saga o Chrisu i Rihanni, 
koja je počela s nekoliko udaraca, neće još neko 
vrijeme završiti.

Schwarzenegger uskoro u 
Stalloneovom filmu

Kalifornijski guverner Arnold Schwarzenegger objavio 
je da će imati malu ulogu u novom filmu koji će snimiti nje-
gov prijatelj Sylvester Stallone.

Schwarzenegger je televiziji ABC izjavio da je Stallone 
izvanredan redatelj, pisac i veliki glumac.

Naveo je da je, otkako je postao guverner, prihvaćao 
samo male uloge u filmovima koje su režirali njegovi pri-
jatelji. 

Gibson misli da Ledgerova smrt 
nije bila slučajna

U američkom talk showu Jimmyja Kimmela Gibson je 
izjavio da mu je krivo što nije pomogao Heathu dok je mo-
gao. Rekao je da misli kako njegova smrt nije bila slučajna.

‘Trebao sam ga nazvati još prije nekoliko godina. Nije 
baš bilo jasno što se događa s njim, ali jednostavno ne vje-
rujem da je njegova smrt bila nesretan slučaj. Čak sam na 
neki način predosjetio tragediju jer je jednostavno osjetite 
i znao sam da moram nešto poduzeti, ali…’, izjavio je Gi-
bson u talk showu Jimmyja Kimmela nastavljajući svoju 
čudnu priču o pomoći Britney Spears. 

Kako tvrdi Mel, zvao je on i Britney kada joj je bilo 
najteže kako bi joj pružio svu potrebnu pomoć dok je pro-
lazila kroz tamni period u karijeri, naglašavajući da se to 
često događa mladim zvijezdama u industriji zabave. Pri 
kraju priče o pružanju psihološke pomoći kolegama iz svi-
jeta showbiza Gibson je rekao da oporavak Britney Spears 
ipak nema veze s njim i njegovim pozivom. Naglasio je da 
je ipak ona najzaslužnija za prevladavanje problema, a nje-
zinog oca nazvao je herojem.

OVAN (21.03 - 20.04)
Ušli ste u razdoblje pogodno sticanju materijalnih 
i duhovnih vrijednosti. Neki će dati prednost ovim 
prvim, ali će se naći u situaciji da više i troše. Kada 
je u pitanju novac, idete iz krajnosti u krajnost.

Johann Wolfgang von Goethe   
(1749 - 1832)

Koja je vlada najbolja? Ona koja nas uči 
da sami vladamo sobom.

Honore de Balzac  (1799 - 1850)

Slava je otrov koji treba uzimati u malim 
dozama.

Ivan Mažuranić  (1814 - 1890)

Ako gospoduje jedan, naravno da robu-
ju svi ini.

Mahatma Gandhi  (1869 - 1948)
Kod onoga ko se koristi silom još uvi-
jek postoji nada da će on jednoga dana 
pronaći put do nenasilja, kod kukavice ta 
nada ne postoji.

Tin Ujević  (1891 - 1955)
Trbuh je neumoljivi despot i zapovjednik.

Fjodor Mihajlovič Dostojevski   
(1821 - 1881)
Svemu ima granica, koju je opasno preko-
račiti, jer kad je prekoračiš, ne možeš više 
nazad.

Mala riznica velikih misli

BIK (21.04 - 20.05)
Puni ste optimizma i želite završiti započeto. Ne bu
dite egoistični, posebno u odnosu prema partneru. 
Zar niste primijetili da pokušava izbjeći vašu kontro
lu, kao što, uostalom, i vi izbjegavate njegovu?
BLIZANCI (21.05 - 20.06)
Sami ste sebi najveći prijatelj. Zato dobro izanalizi
rajte sve svoje postupke, kao i postupke drugih, pa 
ćete shvatiti ko je zapravo u pravu. Možda ste pre
tjerali s osuđivanjem nekih osoba iz bliže okoline.
RAK (21.06 - 20.07)
Bavite se sobom i onim stvarima koje vas vesele. 
Ukoliko ne pretjerate, dobro ćete postupiti. S obzi
rom da biste mogli zastraniti, počnite se intenzivno 
družiti s prijateljima i s njima razmjenjujte iskustva.

DJEVICA (22.08 - 22.09)
Ovo razdoblje je povoljno za one koji se bave pra
vom, filozofijom ili stranim jezicima. U ovim podru
čjima ćete uz minimum napora postići maksimalne 
rezultate. Budite oprezni i nemojte se zalijetati.

ŠKORPIJA (23.10 - 22.11)
Mnoge usamljene Škorpije napokon shvataju pre
dnost života u zajednici. Ukoliko nisu ozvaničili ve
zu, eto prilike! Ako se upravo spremate uploviti u 
bračnu luku, šanse da brak uspije su velike.
STRIJELAC (23.11 - 20.12)
Bacili ste se na novi posao u kojem do izražaja do
laze vaše sposobnosti. Na izvjestan način ćete se i 
emotivno srediti. Iako ste bili prilično nervozni, uku
ćani su vas trpjeli znajući da je to stanje prolazno.
JARAC (21.12 - 19.01)
Nezadovoljni ste emotivnim životom, pa ćete mašta
ti o tome kako prevariti partnera. To najvjerojatnije 
nećete učiniti jer ste osoba koja drži do moralnih vri
jednosti. Volite čiste situacije.
VODOLIJA (20.01 - 18.02)
Rješavate imovinsko-pravne probleme. Naglašena 
je potreba za sigurnošću materijalne prirode. Nesi
gurnost i neraspoloženje vješto prikrivate. Ne želite 
da drugi misle da ste slaba i neuspješna osoba.
RIBE (19.02 - 20.03)
Ljudi iz vašeg okruženja misle da se čudno ponaša
te. Partner se slaže s time i smatra da ste bezrazlo
žno neugodni i selektivni. Iako vam pokušava uka
zati na pogreške, u tome neće uspjeti.

LAV (21.07 - 21.08)
I dalje nižete uspjehe. Stalo vam je ne samo do toga 
da vas okolina cijeni, već i do novca. Morate voditi 
računa o onome od čega se živi. Ušli ste u povoljno 
razdoblje za rad, pa nećete ostati neprimijećeni.

VAGA (23.09 - 22.10)
Imate osjećaj da vam novac klizi iz ruku. Osjećaj je 
pravi jer su želje uvijek veće od mogućnosti. Uspje
šno se oporavljate od zdravstvenih problema. Mno
ge Vage imaju problema s jednom muškom osobom.

Cilj sudokua je popuniti sva polja 
brojevima od 1 do 9, tako da svaka 
uspravna kolona, svaki vodoravni red 
i svaki 3x3 kvadrat sadrži svaki broj 
od 1 do 9. To je to - nema matemati-
ke, samo logika.

Rješenje ove križaljke ćemo objaviti u 
sljedećem broju. Ovo je rješenje kri-
žaljke iz prošlog broja:

Lopovi u Somalilandu izazvali su haos pred džami-
jom kad su bacili mačku u gomilu, izazvavši pravi 
stampedo tokom kojega su pokrali vjernike.
Pred džamijom Ali Matan u Hargeisi u 
Somalilandu postavljeni su veliki ekrani kako bi 
vjernici mogli vidjeti snimljenu propovijed šeika 
Mustafe Hadži Ismael Hasana, jednog od najvi-
ših svećenika na Rogu Afrike.
Međutim kad je zbog kratkog spoja to područje 
ostalo bez napajanja električnom energijom, 
kriminalci su među okupljene vjernike u mraku 
bacili mačku a tijekom nastale gužve dosta je 
ljudi ostalo bez mobitela i novaca, prenosi Hina. 

◊
Njemačkom zubaru sud je odredio da mora 
platiti novčanu kaznu od 6.000 eura jer je 
iščupao zubnu protezu pacijentici koja mu nije 
platila račun od 700 eura.
Zubar (57) se ispričao pacijentici i rekao da se 
razljutio jer je u to vrijeme bio izložen jakom 
stresu, na poslovnom i na osobnom planu, izvije-
stio je novinar koji je prisustvovao suđenju na 
općinskom sudu u Neu Ulmu.
Pacijentica (35) je rekla da više ne želi čuti ni 
za zubara ni za zubnu protezu. 

◊
‘Praktičan i jeftin za održavanje. Nećete se 
pokajati da sebi priuštite divnog mladog diplomca 

koji puca od zdravlja’, napisao je 23-godišnji 
Jannick Miel u oglasu kojim je sebe ponudio na 
prodaju preko aukcijske stranice eBay.
Miel, francuski diplomac koji je nezaposlen 
posljednjih pet mjeseci, nakon ovakvog spretnog 
oglašavanja dobio je ponudu visokog izaslanika za 
mlade Martina Hirsha.
Hirsh je ‘mladom diplomcu’ ponudio tromjesečno 
zaposlenje u njegovoj službi.
‘Ponudio mi je da radim u komisiji čiji je cilj 
integracija mladih diplomaca’, objasnio je Miel, 
dodajući da ponudu smatra iznimno interesan-
tnom.

◊
Provalnik koji je ukrao DVD player uhapšen je 
nakon što se vratio po daljinski upravljač.
No kradljivac je, na vlastito čuđenje, ipak pušten 
na slobodu. Naime policajci su prosudili da DVD 
player koji košta oko 100 eura nije dovoljno vri-
jedan kako bi se lopova optužilo za krađu.
Dvadesetpetogodišnji Song prvi je puta provalio 
u kuću tokom decembra.
Zatim je primijetio kako je zaboravio uzeti 
daljinski upravljač za DVD player, te je mjesec 
dana kasnije ponovo provalio u istu kuću.
No ovoga je puta Song naletio na vlasnika kuće 
koji ga je predao policiji. vij

EUROPA MAGAZINE je marketing partner NTV HAYAT za područje sjeverne Amerike. Nudimo 
nevjerovatne cijene oglašavanja na satelitskom programu Hayata.

Uvjerite se i sami. Reklamiranje na televiziji je pristupačnije nego što mislite! 
telefon: 678-985-0592  ::  e-mail: redakcija@europamagazine.info 

NIJE LAKO BITI VIKING!

MUKA MI JE OD TEŠKOG RADA!

JOŠ JE 
TEŽE!

GDJE PIŠE DA ČOVJEK MORA 
RADITI OD JUTRA DO MRAKA?

TREBALO BI DA PIŠE NA 
VJENČANOM LISTU!

TO NIJE PRAVO!OVOG MJESECA NISAM 
IMAO SLOBODAN DAN!

...KAO JA...
A KAD 

SI VOĐA 
VIKINGA...

Europa Magazine (mali oglasi) ● P.O. Box 867 ● Lawrenceville, GA 30046
E-mail: redakcija@europamagazine.info ● Tel: 678.985.0592

Georgia dozvolom. 
Tel: 678-407-9297
Title Recovery services in 
Lawrenceville can get your lost title 
to your car or truck. 
Call 404-957-4257 for details.
Dovoljno zavodljiv muškarac 
traži ozbiljnu ženu (američkog 
državljana) za bračnu vezu.  
Tel: (865) 384-1547
Tražimo porodične osobe radi 
druženja. Tel: 678-407-9297

pogodan za restorane, warehouse. 
8’ door jam, door, A/C unit, cooling 
fans $1500. 
Tel: 678-464-6165
Prodajem pekaru i restoran u 
Jacksonville, Florida za $39,000. 
Tel: (904) 704-3280

Imam 40 godina, neoženjen. 
Trazim malo mlađu ili mojih godina 
radi poznanstva i mogućeg braka. 
Tel. 1-904-714-8188
Tražite nekoga za čuvanje Vaše 
djece, pozovite dječiji servis na: 
678-630-8126
Ako trebate nekoga za čuvanje 
djece, pozovite dječiji servis sa 

Prodajem stan u Sarajevu, 
Alipašino C-faza, 69m2, 
dvoiposoban, prizemlje, direktan 
pristup ulazu iza zgrade. 
Tel: (206) 439-9332
Ponuda stambeno poslovnog 
prostora u Vogošći-Sarajevo, 
naselje Solaris (ulica prema 
Radića potoku). Cijena po m2 je 
1.795KM+PDV. 
Tel: +387-61-819-057 (Enver) 
ili +387-61-784-590 (Elvir)
Prodajem trgovinu sa kuhinjskom 
opremom, u sklopu sa frizerskim 
salonom. Jacksonville, Florida. 
Tel. (904) 730-8524
Prodajem walk-in cooler-freezer, 

Razno

Prodaja

MALI OGLASI
Europa magazin Vam nudi 
besplatne privatne male oglase 
do 20 riječi. 
Popunite kupon sa ove stranice 
i pošaljite ga na adresu:

Europa Magazine 
(mali oglasi) 
P.O. Box 867 
Lawrenceville, GA 30046

ili na e-mail adresu: 
redakcija@europamagazine.info

Europa Magazine traži spoljne sarad-
nike za marketing i prodaju reklama. 

Odlični uslovi zarade. 
● 

Europa Magazine is hiring advertise-
ment salespeople. Excellent earning 

opportunity.

